
 

ᑐᕙᐃᔪᐃᑦᑐᖅ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᖅ ᓄᓇᓕᖕᓂ 
ᑐᓴᐅᒪᔭᐅᔭᕆᐊᓖᑦ ᐱᖁᑎᑦ 

ᑭᓱᒥ ᐱᔾᔪᑎᖃᕐᒪᑦ ᓄᓇᓕᖕᓂ ᑐᓴᐅᒪᔭᐅᔭᕆᐊᓖᑦ ᐱᖁᑎᑦ? 

ᖃᐅᔨᓴᕐᓂᖅᑕᖃᓕᕐᑐᖅ ᒫᓐᓇ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᓐᓂᒃ ᑲᓇᑕᒥ, 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᖓᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᒥᑦ 
ᒐᕙᒪᒃᑯᓐᓂ ᖃᐅᔨᓇᓱᒃᖢᑎᒃ ᐱᐅᖕᒪᖔᑦ ᐊᒻᒪ ᐱᓕᕆᐊᕆᔪᒥᓇᕐᒪᖔᑦ ᐊᑯᓂᕈᓗᒃ ᓴᐳᔾᔨᓯᒪᓂᖅ 
ᑐᕙᐃᔪᐃᑦᑐᖅᒥᒃ, ᒫᓃᑦᑐᖅ ᐅᒥᖕᒪᑦ ᓄᓇᑦ, ᓄᓇᕗᒥᑦ.  

ᐱᔾᔪᑎᖃᖅᖢᑎᒃ ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᖅ, ᐅᐸᖃᑎᒌᖕᓂᒃᑯᑦ ᓄᓇᓕᖕᓂ ᖃᐅᔨᓇᓱᖕᓂᕐᒥᒃ 
ᐆᒧᖓ ᑐᕙᐃᔪᐃᑦᑐᖅ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᖅ ᓱᓕ ᐊᔪᕐᓇᕐᒪᑦ, ᑭᓯᐊᓂᓕ ᐱᓕᕆᖃᑎᒌᒃᑐᑦ 
ᐃᓱᒪᓚᐅᕐᒪᑕ ᐱᒻᒪᕆᐊᓘᓂᖓᓂᒃ ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ ᑐᓴᐅᒪᑎᑦᑎᓂᕐᒥᒃ ᐊᒻᒪᓗ ᐊᐱᕆᓗᑕ 
ᓄᓇᓖᑦ ᖃᓄᖅ ᓂᕈᐊᕐᓯᒪᓂᕐᓴᐅᔭᕆᐊᒃᓴᖏᓐᓂᒃ ᐅᖃᖃᑎᒌᖕᓂᒃᑯᑦ ᐊᒻᒪ ᑐᓴᕋᓱᑲᑕᖕᓂᖅ ᓯᕗᒧᑦ 
ᐱᐅᓇᔭᕆᐊᒃᓴᖓᓂᒃ. ᑐᕌᒐᕆᔭᕗᓪᓕ ᓄᓇᓕᖕᓂ ᐱᓕᕆᖃᑎᖃᑲᑕᒡᓗᑕ ᖃᐅᔨᓇᓱᒡᓗᑕ 
ᐊᓯᐊᒎᕈᑎᐅᔪᓐᓇᕐᑐᓂᒃ ᐅᖃᓪᓚᖃᑎᖃᑲᑕᖕᓂᖅ ᑲᔪᓯᑎᓐᓂᐊᕐᓗᒍ ᑕᒪᑐᒥᖓ ᓈᒻᒪᒃᑐᓂᒃ 
ᑐᓴᐅᒪᔭᐅᔭᕆᐊᓕᖕᓂ ᑐᓴᐅᒪᓂᐊᕐᒪᑕ ᐊᒻᒪᓗ ᐱᐅᓛᒃᑰᖓᓗᓂ ᓄᓇᓕᖕᓄᑦ. 

ᐃᓚᒋᔭᐅᓪᓗᓂ ᑐᕌᒐᕆᔭᐅᔪᒧᑦ, ᐱᓕᕆᖃᑎᒌᒃᑐᑦ ᐋᖅᑭᒃᓯᓚᐅᕐᒪᑕ ᓇᐃᓈᕐᓯᒪᔪᓂᒃ ᑐᓴᐅᒪᔭᐅᔭᕆᐊᓕᖕᓂᒃ 
ᐆᒧᖓ ᑐᕙᐃᔪᐃᑦᑐᖅ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ, ᐃᓚᖃᖅᖢᓂ ᐱᔾᔪᑎᒋᔭᐅᔪᖅ, 
ᖃᓄᐃᓕᐅᕐᐸᓪᓕᐊᔾᔪᑎᐅᓇᔭᕐᑐᓂᒃ ᖃᐅᔨᓴᖅᐸᓪᓕᐊᓂᒃᑯᑦ, ᐊᒻᒪᓗ ᖃᓄᖅ ᑕᒪᑐᒧᖓ ᓂᕆᐅᒋᔭᖃᕐᒪᖔᑕ. 
ᐃᓱᒪᒐᑦᑕ ᐅᓇ ᑐᓴᐅᒪᔭᐅᔭᕆᐊᓕᖕᓄᑦ ᐱᖁᑎᑦ ᐊᑐᕈᑎᖃᕐᓗᓂ ᐃᓕᖕᓄ ᑲᑎᖃᑎᒌᓚᐅᙱᓐᓂᑦᑎᓐᓂᒃ 
ᐅᐸᖃᑎᒌᖕᓂᒃᑯᑦ. ᑕᐃᒪᐃᓚᐅᙱᓐᓂᑦᑎᓐᓂᒃ ᖃᖓᑐᐃᓐᓇᖅ ᐅᕙᑦᑎᓐᓄ ᐅᖃᖃᑎᖃᕈᓐᓇᖅᑐᓯ 
ᐊᐱᖅᑯᑎᒃᓴᖃᕈᔅᓯ ᐊᒻᒪ ᐃᓱᒪᒋᔭᖃᕈᔅᓯ. ᐱᓇᓱᐊᒐᖃᕋᑦᑕ ᓄᓇᓕᖕᓂ ᐃᓱᒪᒋᔭᐅᖃᑦᑕᕐᑐᓂᒃ ᑐᕙᐃᔪᐃᑦᑑᑉ 
ᒥᒃᓵᓄᑦ ᓲᖃᐃᒻᒪ ᐃᓕᖕᓂ ᐃᑲᔪᖅᑕᐅᔾᔪᑎᕗᑦ ᐃᓚᒋᔭᐅᒻᒪᕆᖕᓂᐊᕐᒪᑕ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ 
ᐱᓕᕆᕙᓪᓕᐊᓂᕐᒥᒃ. 

ᖃᓄᐃᓕᐅᕈᓯᕕᓃᑦ ᑐᕙᐃᔪᐃᑦᑐᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ ᐊᒻᒪ 
ᓴᐳᔾᔨᓯᒪᔾᔪᑎᐅᓂᐊᕐᑐᑦ 

ᑐᕙᐃᔪᐃᑦᑐᖅ ᑲᓇᑕᐅᑉ ᖁᑦᑎᒃᑐᖓᓃᑦᑐᑦ ᐅᒥᖕᒪᑦ ᓄᓇᑦ, ᓄᓇᕗᑦ, ᖃᓂᒋᔭᖓᓂᒃ ᐅᑭᐅᕐᑕᖅᑑᑉ 
ᑕᕆᐅᖓᓂᒃ (ᓇᓗᓇᐃᒃᑯᑎᓕᒃ 1). ᐅᓇ ᐃᓂᐅᔪᖅ, ᐃᓚᖓᒍᑦ ᑭᖑᓪᓕᖅᐹᒥᒃ ᓯᑯᔪᐊᓘᓚᐅᕐᓯᒪᔪᖃᕐᑐᖅ, 
ᐃᓱᒪᒋᔭᐅᓪᓗᓂᓗ ᐆᒪᔪᖃᕐᕕᐅᓂᕐᒧᑦ ᐱᒻᒪᕆᐅᓂᖓᓂᒃ ᐱᑕᖃᕐᓂᖓᓄᑦ ᓄᑕᐅᙱᑦᑐᓂᒃ, ᐃᔾᔪᔪᓂᒃ, 
ᓯᑯᑐᖃᕐᓄᑦ, ᐊᔾᔨᒌᙱᑦᑑᑎᓂᒃ ᖁᓛᒍᑦ ᖃᓂᒋᔭᖃᐅᕐᓂᖓᓄᑦ, ᐊᒻᒪᓗ ᓯᒡᔭᖅᐸᓯᖕᒦᑦᑐᖅ ᓯᑯ 
ᐆᒪᔪᖃᕐᕕᐅᖕᒥᖕᒪᑦ ᓯᑯᒥᐅᑕᓂᒃ ᐊᒻᒪ ᐊᓯᖏᓐᓂᒃ ᖁᑦᑎᒃᑐᕐᒥᒃ ᐆᒪᔪᓂᒃ. ᑐᕙᐃᔪᐃᑦᑐᖅ ᖁᑦᑎᒃᑐᕐᒥ 
ᐱᒻᒪᕆᐅᓂᖓ ᐱᒻᒪᕆᐊᓘᓕᒃᑲᓐᓂᕐᓂᐊᕋᓱᒋᔭᐅᔪᖅ ᐅᑭᐅᕐᑕᖅᑐᖅ ᓯᑯᖃᕈᓐᓃᖅᐸᓪᓕᐊᓂᖓᓄᑦ 
ᓱᒃᑲᔪᕈᓗᖕᒥ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ. 

2010-ᒥ, ᑲᓇᑕᒥᒥ ᓴᐳᔾᔨᓯᒪᔪᒪᓚᐅᕐᑐᑦ ᐊᒃᓱᓪᓘᓐᓃᑦ 10% ᓯᒡᔭᕆᔭᐅᔪᓂᒃ ᐊᒻᒪ ᑕᕆᐅᕐᒥᐅᑕᓄᑦ 
ᐃᓂᒋᔭᐅᔪᓂᒃ 2020 ᑎᑭᑎᓐᓇᒍ ᒪᐅᓇ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᑐᕌᒐᕆᔭᐅᔪᓂᒃ ᐅᕘᓇ ᔫᓇᐃᑕᑦ 
ᓇᐃᓴᓐ (ᓄᓇᕐᔪᐊᕐᒥ ᑲᑐᔾᔨᖃᑎᒌᑦ) ᑲᑎᒪᑎᑦᑎᓂᖅ ᐆᒪᔪᓄᑦ ᐊᔾᔨᒌᙱᔾᔪᑎᐅᔪᓂᒃ ᖃᐅᔨᒪᔭᐅᖕᒥᔪᖅ 



 

ᐃᒪᓐᓇ ᐊᐃᑦᓯ ᑐᕌᖅᑕᐅᔪᒃᓴᖅ 111. ᐅᓇ ᖃᓄᐃᓕᐅᕈᑎᐅᔪᒪᔪᖅ ᐃᓚᖃᕐᑐᖅ ᐃᓂᒋᔭᐅᔪᓂᒃ 
ᐱᓕᕆᐊᖃᕐᓗᑎᒃ ᐆᒪᔪᖃᕐᕕᐅᕙᖕᓂᕐᒧᑦ ᐱᒻᒪᕆᐅᒋᔭᐅᔪᓂᒃ. 2015-ᒥ ᐅᑯᐊ ᑲᓇᑕᒥ 2020-ᒥ 
ᐊᔾᔨᒌᙱᑦᑑᑎᓄᑦ ᐆᒪᔪᓄᑦ ᑐᕌᒐᕆᔭᐅᔪᑦ ᐊᒻᒪ ᑎᑭᐅᑎᔭᐅᓇᓱᒃᑐᑦ ᐋᖅᑭᒃᓱᖅᑕᐅᓚᐅᕐᓯᒪᔪᑦ 
ᐱᓕᕆᖃᑎᒌᖕᓂᖏᑦᑎᒍᑦ ᒐᕙᒪᑐᖃᒃᑯᑦ, ᐳᕌᕕᓐᓯᑎᒍᑦ ᐊᒻᒪ ᑎᐅᕆᑑᕆᓄᑦ ᒐᕙᒪᐅᔪᓄᑦ, ᓄᓇᖃᖅᑳᖅᑐᑦ 
ᑲᑐᔾᔨᖃᑎᒌᖏᓪᓗ ᐊᒻᒪ ᒐᕙᒪᐅᔪᓂᒃ ᐊᒻᒪᓗ ᑎᒍᒥᐊᖅᑎᓂᙶᖅᑐᓂᒃ ᑐᓴᐅᒪᔭᐅᖁᔭᐅᔪᓂᒃ. 
ᑕᒪᑐᒪᙵᓪᓕ, ᖃᔅᓯᒐᓴᖕᓂ ᐆᒪᔪᖃᕐᕕᐅᔪᓂᒃ ᐊᒻᒪ ᐃᓂᒋᔭᐅᔪᓂᒃ ᓇᓗᓇᐃᕐᓯᑲᑕᓚᐅᕐᑐᑦ 
ᓴᐳᔾᔭᐅᓯᒪᖁᔭᐅᓇᔭᕐᑐᓂᒃ. ᑐᕙᐃᔪᐃᑦᑐᖅ ᓂᕈᐊᕆᔭᐅᓚᐅᕐᑐᖅ ᓴᐳᔾᔭᐅᓯᒪᒋᐊᖃᕆᔭᐅᓪᓗᓂ 
ᐱᒻᒪᕆᐅᓂᖓᓄᑦ ᓯᑯᒥᐅᑕᓄᑦ ᐅᓇ ᑕᕆᐅᕐᒥ ᓯᑯ ᓄᖑᑉᐸᓪᓕᐊᑎᓪᓗᒍ ᐅᑭᐅᕐᑕᖅᑐᕐᒥ ᓯᓚᐅᑉ 
ᐊᓯᖑᖅᐸᓪᓕᐊᓂᖓᓄᑦ. ᑕᒪᓐᓇ ᐃᓂᒋᔭᐅᔪᖅ ᐊᒃᑐᐃᓯᒪᔪᖅ ᐱᖓᓱᓂᒃ ᐆᒪᔪᖃᕐᕕᐅᔪᓂᒃ ᐊᒻᒪ 
ᐃᓂᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᓐᓂᒃ (DFO) 2011-ᒥ 
ᐊᒻᒪᓗ ᓂᕈᐊᕆᔭᐅᓚᐅᕐᓯᒪᓪᓗᑎᒃ ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᖓᓂᒃ (PCA) 
ᐃᓂᒃᓴᐅᔪᒥᒋᔭᐅᓪᓗᓂ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) 
ᐸᕐᓇᐅᓯᐅᕈᑎᑎᒍᑦ. ᑕᒪᓐᓇ ᐱᒻᒪᕆᐅᓂᖓ ᐅᖃᐅᓯᐅᓯᒪᓕᕐᑐᖅ ᐱᓕᕆᔨᒻᒪᕆᐅᕙᒃᑐᓂᒃ ᐊᒻᒪ 
ᐊᕙᑎᓕᕆᔨᓂᒃ ᒐᕙᒪᑎᒎᙱᑦᑐᓂᒃ ᑲᑐᔾᔨᖃᑎᒌᓂᒃ ᑖᒃᑯᐊᓗ ᑕᒪᒃᑯᓂᖓ ᓴᐳᔾᔭᐅᓯᒪᖁᔨᓯᒪᓕᖅᖢᑎᒃ 
ᐊᕐᕌᒍᒐᓴᒻᒪᕆᐅᓕᕐᑐᓂᒃ ᑕᒪᓐᓇ ᐊᖏᒡᓕᕙᓪᓕᐊᓂᖓᓄᑦ ᓯᓚᐅᑉ ᐊᓯᖑᖅᐸᓪᓕᐊᓂᖓᓄᑦ. 

2017-ᓗ 2019-ᓗ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᒥᕐᖑᐃᕐᓯᕐᕕᓕᕆᔨᒃᑯᑦ 
ᑲᓇᑕᒥ (PCA) ᐅᖃᖃᑎᖃᓚᐅᕐᓯᒪᖕᒪᑕ ᐃᓄᖕᓂᒃ ᐱᓕᕆᖃᑎᒋᔭᐅᔪᓂᒃ ᐊᒻᒪ ᑎᐅᕆᑑᕆᓄᑦ ᒐᕙᒪᐅᔪᓂᒃ, 
ᐊᒻᒪᓗ ᐃᓚᖏᓐᓂᒃ ᒐᕙᒪᑐᖃᒃᑯᑦ ᐱᓕᕆᕝᕕᖏᓪᓕᒃ, ᒐᕙᒪᓕᕆᔨᐅᙱᑦᑐᓂᒃ ᑲᑐᔾᔨᖃᑎᒌᓂᒃ ᐊᒻᒪᓗ 
ᑲᑐᔾᔨᖃᑎᒌᓂᒃ ᐃᖃᓗᓕᕆᓂᕐᒧᑦ ᐋᖅᑭᒃᓱᐃᓇᓱᒃᖢᑎᒃ ᑕᕆᐅᕐᒥᐅᑕᓂᒃ ᓴᐳᔾᓕᓯᒪᔾᔪᑎᒃᓴᓂᒃ 
ᑐᕙᐃᔪᐃᑦᑐᖅᒥ. 2019-ᒥ, ᐅᓄᕈᓘᔭᕐᑐᑦ ᐱᔭᐅᓇᓱᒃᑐᖅ ᐱᓕᕆᐊᕆᔭᐅᓚᐅᕐᑐᑦ ᑕᒪᓐᓇ ᓴᐳᔾᔭᐅᓯᒪᓂᖓ 
ᐱᒋᐊᖅᑕᐅᓂᐊᕐᓂᖓᓄᑦ ᐊᑐᖅᑕᐅᓇᔭᕐᑐᓂᒃ ᑕᒪᐅᖓ: 

1. ᒪᓕᒐᖅ C-55 ᐊᖏᖅᑕᐅᓚᐅᕐᓯᒪᖕᒪᑦ, ᑖᓐᓇᓕ ᐋᖅᑭᒋᐊᕈᓐᓇᖅᑎᑦᑎᔾᔪᑎᒃᓴ ᐆᒥᖓ 
ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅᒥᒃ ᐊᒻᒪᓗ ᐋᖅᑭᒃᓱᐃᕙᓪᓕᐊᓂᕐᒥ ᓴᐳᔾᔭᐅᓯᒪᔾᔪᑎᓂᒃ 
ᑕᕆᐅᕐᒥᐅᑕᓂᒃ ᒥᓂᔅᑕᒧᑦ ᐱᖁᔭᐅᓂᒃᑯᑦ; ᒥᓂᔅᑕᒧᑦ ᐱᖁᔭᐅᓂᖅ ᐱᕕᖃᕈᑎᐅᔪᖅ ᒥᓂᔅᑕ 
ᐋᖅᑭᒃᓯᔪᓐᓇᕐᓗᓂ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ ᐊᕐᕌᒍᑦ ᑕᓪᓕᒪᑦ ᑎᑭᓪᓗᒍ 
ᑕᒪᑐᒥᖓ ᐱᓕᕆᐊᖃᖅᐸᓪᓕᐊᓂᖏᓐᓂᒃ ᐊᒻᒪ ᖃᐅᔨᓴᑲᑕᖕᓂᖏᓐᓂᒃ ᑕᒪᓐᓇ 
ᓴᐳᔾᔭᐅᓯᒪᐃᓐᓇᐅᔭᕆᐊᖃᕋᔭᕐᒪᖔᑦ. ᑕᐃᒪᓐᓇᓕ ᒥᓂᔅᑕᒧᑦ ᐱᖁᔭᐅᓂᑯ ᐃᒪᕐᒥᐅᑕᓄᑦ 
ᓴᐳᔾᔨᓯᒪᓂᕐᒧᑦ ᐱᓕᕆᐊᖑᕙᒃᑐᖅ ᕿᓚᒻᒥᐅᓂᕐᓴᐅᓪᓗᓂ. ᒥᓂᔅᑕᒧᑦ ᐱᖁᔭᐅᓂᑯ 
ᒪᓕᒃᓯᒪᔭᕆᐊᖃᕐᑐᖅ ᓄᓇᑖᕈᑎᓄᑦ ᐊᖏᕈᑎᓃᑦᑐᓂᒃ. 

2. ᑐᑭᓯᖃᑦᑕᐅᑎᔾᔪᑎᒌᓚᐅᕐᑐᑦ (MoU) ᐅᑯᐊ ᑲᓇᑕᒥ ᒐᕙᒪᒃᑯᑦ, ᓄᓇᕗᒥᑦ ᒐᕙᒪᒃᑯᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐋᖅᑭᒃᓯᓪᓗᑎᒃ ᐱᓕᕆᖃᑎᒌᒍᑎᒃᓴᓂᒃ ᖃᐅᔨᓴᕐᓂᐊᕐᑎᓪᓗᒋᑦ 
ᐊᑐᕈᒥᓇᕆᐊᒃᓴᖓᓂᒃ ᐊᒻᒪ ᐱᓕᕆᐊᕆᔪᒥᓇᕆᐊᒃᓴᖏᓐᓂᒃ ᓴᐳᔾᔨᓯᒪᓂᕐᒧᑦ 
ᖃᓄᐃᓕᐅᕈᑎᐅᓇᓱᒃᑐᑦ ᑐᕙᐃᔪᐃᑦᑐᖅᒥ;  

3. ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᓂ (IIBA) 
ᐊᑎᓕᐅᖅᑕᐅᓚᐅᕐᑐᖅ ᑲᓇᑕᒥ ᒐᕙᒪᒃᑯᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄ ᐆᒧᖓ 
ᑕᓪᓗᕈᑎᐅᑉ ᐃᒪᖓᓂ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓂᒃ (NMCA), 
ᑖᓐᓇᑦᑕᐅᖅ ᐅᕘᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 

 
1 https://www.cbd.int/aichi-targets/target/11 

https://www.cbd.int/aichi-targets/target/11


 

ᐊᖏᕈᑎᓂ (IIBA) ᐊᑐᖅᑕᐅᔭᕆᐊᓕᖕᓂ ᓴᐳᔾᔭᐅᓯᒪᔪᓄᑦ ᐋᖅᑭᒃᑕᐅᔪᓂᒃ ᑐᕙᐃᔪᐃᑦᑐᖅᒥ ᐅᓇ 
ᐊᑐᕐᓂᖓᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎ (IIBA); 
ᐊᒻᒪ  

4. ᔫᓂ 2019-ᒥ, ᐅᑯᐊ ᓄᓇᓖᑦ ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᑲᖏᖅᖢᒑᐱᒃ ᐊᒻᒪ 
ᒥᑦᑎᒪᑕᓕᒃᒥ ᐃᑲᔪᖅᑐᐃᓚᐅᕐᓯᒪᔪᑦ ᑐᕙᐃᔪᐃᑦᑐᖅ ᓴᐳᔾᔭᐅᓯᒪᓗᓂ ᐃᓱᒪᓪᓗᑎᒃ ᐱᓕᕆᔪᒪᓂᕐᒧᑦ 
ᖃᐅᔨᓴᕐᓂᕐᒥᒃ ᐃᓚᖃᕐᓗᓂ ᓄᓇᓕᖕᓂ ᖃᐅᔨᓇᓱᑲᑕᒡᓗᑎᒃ ᓴᐳᔾᔭᐅᓯᒪᕝᕕᐅᓇᔭᕐᑐᓂᒃ, 
ᐃᓱᒋᓇᔭᖅᑕᖏᓐᓂᒃ ᐊᒻᒪᓗ ᖃᓄᐃᑦᑐᓂᒃ ᓴᐳᔾᔭᐅᔾᔪᑎᖃᕋᔭᕐᒪᖔᑕ ᐋᖅᑭᒃᑕᐅᔪᓐᓇᕐᑐᓂᒃ 
ᑕᒪᐅᖓ. 

ᐋᒐᓯ 2019-ᒥ, ᑐᕙᐃᔪᐃᑦᑐᖅ ᓯᕗᓪᓕᖅᐹᖑᓚᐅᕐᓯᒪᔪᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᕝᕕᐅᓪᓗᓂ 
ᐋᖅᑭᒃᑕᐅᓯᒪᓂᒃᑯᑦ ᒥᓂᔅᑕᒧᑦ ᐱᖁᔭᐅᓂᒃᑯᑦ ᐅᕘᓈᖅᖢᓂ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅᑎᒍ ᒫᓐᓇ 
ᓴᐳᔾᔭᐅᓯᒪᓂᐊᕐᓂᖓᓄᑦ. ᓴᐳᔾᔨᓯᒪᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐋᖅᑭᒃᓱᐃᓚᐅᕐᓯᒪᔪᑦ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (MPA) ᒪᓕᒃᖢᑎᒃ ᒫᓐᓇ ᖃᐅᔨᒪᔭᐅᔪᓂᒃ ᑕᒪᑐᒥᖓ: 

“ᐃᑲᔪᕈᑎᖃᕐᓂᕐᒧᑦ ᐊᓯᐅᑎᑦᑎᑦᑕᐃᓕᓂᕐᒥᒃ, ᓴᐳᔾᔨᓯᒪᓂᕐᒥᒃ ᐊᒻᒪ ᑐᑭᓯᓯᒪᓂᕐᒥᒃ 
ᓄᓇᒥ ᐊᔾᔨᒌᙱᑦᑑᑎᐅᓂᖏᓐᓂᒃ, ᖃᓄᐃᑉᐸᓪᓕᐊᖃᑦᑕᕐᓂᖏᑦ ᐊᒻᒪᓗ 
ᖃᓄᐃᓕᖓᓂᖓᓄᑦ ᖁᑦᑎᒃᑐᕐᒥ ᓯᑯᒥ ᐆᒪᔾᔪᑎᐅᕙᒃᑐᑦ.” 

ᐅᓇ ᐊᓯᐅᑎᑦᑎᑦᑕᐃᓕᓂᕐᒧᑦ ᐱᓕᕆᔾᔪᑎᐅᔪᖅ ᐃᓱᒪᒋᔭᐅᓪᓗᓂ ᖁᑦᑎᒃᑐᕐᒥᐅᑦ ᐆᒪᔪᖃᕐᕕᖏᓐᓂᒃ ᐊᒻᒪᓗ 
ᑕᒪᑐᒥᖓ ᖃᐅᔨᒪᒃᑲᓐᓂᕆᐊᖃᕐᓂᕐᒥᒃ. 

ᒥᓂᔅᑕᒧ ᐱᖁᔭᐅᓂᒃᑯᑦ ᐋᖅᑭᒃᑕᐅᓯᒪᓂᖅ ᓴᐳᔾᔨᓯᒪᔾᔪᑎᐅᕗᖅ ᑐᕙᐃᔪᐃᑦᑐᖅᒥ ᐊᕐᕌᒍᑦ ᑕᓪᓕᒪᓄᑦ 
ᑎᑭᓪᓗᒍ ᑖᒃᑯᐊ ᐱᓕᕆᖃᑎᒌᒃᑐᑦ ᐋᖅᑭᒃᓱᐃᕙᓪᓕᐊᓂᖏᓐᓂᒃ ᖃᐅᔨᓴᕈᑎᐅᓂᐊᕐᑐᒥ 
ᐱᓕᕆᐊᕆᔪᒥᓇᕆᐊᒃᓴᖓᓐᓂᒃ ᐊᒻᒪᓗ ᐊᑯᓂᕈᓗᒃ ᓴᐳᔾᔭᐅᓯᒪᓇᔭᕆᐊᒃᓴᖓᓂᒃ ᑕᒪᓐᓇ. ᐊᕐᕌᒍᑦ ᑕᓪᓕᒪᑦ 
ᐊᑐᕐᐸᓪᓕᐊᓂᖓᓂᒃ, ᖃᓄᐃᓕᐅᕈᑎᒃᓴᓂ ᐱᓕᕆᐊᖃᓕᕇᒃᑐᑦ ᐅᕙᓂ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ 
ᐃᓂᒋᔭᐅᔪᑦ (MPA) ᓲᕐᓗ ᒪᑯᓂᖓ ᖃᐅᔨᓴᖅᑐᓕᕆᓂᒃᑯᑦ ᖃᐅᔨᓴᕐᓂᕐᒥᒃ ᐊᒻᒪᓗ ᓴᐳᓐᓂᐊᖅᑐᓕᕆᓂᒃᑯᑦ 
ᖃᓄᐃᓕᐅᕈᑎᓂᒃ, ᑕᒪᒃᑯᐊᓗ ᑲᔪᓯᓂᐊᖅᖢᑎᒃ ᐊᒻᒪ ᓄᑖᓂ ᖃᓄᐃᓕᐅᕈᑎᖃᖅᑎᑦᑎᔾᔮᙱᖢᑎᒃ ᑭᓯᐊᓂ 
ᐊᔪᕐᓇᖅᐸᑦ. ᐊᔪᕐᓇᕈᑎᐅᓇᔭᕐᑐᑦ ᒪᑯᐊ ᓄᓇᕐᔪᐊᑎᒍ ᐋᖅᑭᒃᑕᐅᓯᒫᓂᒃᑐᓂᒃ ᑕᕆᐅᕐᒥᐅᑕᓂᒃ 
ᖃᐅᔨᓴᖃᑦᑕᕐᓂᕐᒥᖅ ᐊᒻᒪ ᐋᖅᑭᒃᓱᐃᕙᓪᓕᐊᓂᕐᒥᒃ, ᓱᕋᒃᓯᒪᔪᓕᕆᓂᕐᒥᒃ ᐊᒻᒪᓗ ᐋᖅᑭᒃᓱᐃᓂᖅ ᓱᕋᒃᓯᒪᔪᓂᒃ 
ᐅᐊᔭᒐᓚᖕᓂᒃ. ᑐᕙᐃᔪᐃᑦᑐᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA) ᐃᓱᒪᒋᔭᖃᑦᑎᐊᖅᑐᑦ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᓄᓇᕗᒥᑦ ᐊᒻᒪ ᒪᓕᒃᖢᓂ ᓄᓇᕗᒧᑦ ᐊᖏᕈᑎᓂᒃ.  

 



 

 
ᓇᓗᓇᐃᒃᑯᑎᓕᒃ 1. ᓄᓇᙳᐊᖅ ᑐᕙᐃᔪᐃᑦᑐᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓂᒃ ᒥᓂᔅᑕᒧᑦ 
ᑕᐃᒪᐃᖁᔭᐅᓂᕐᒧᑦ. 

ᐊᐅᓚᑦᑎᖃᑎᒌᖕᓂᖅ ᐆᒥᖓ ᑐᕙᐃᔪᐃᑦᑐᖅᒥᒃ 

ᑲᑐᔾᔨᓂᒃᑯᑦ ᐃᓄᐃᑦ ᐊᒻᒪ ᑲᓇᑕᒥ ᐊᐅᓚᑦᑎᖃᑎᒌᖕᓂᕐᒧᑦ ᑲᑎᒪᔩᑦ (ᐊᐅᓚᑦᑎᖃᑎᒌᑦ ᑲᑎᒪᔨᖏᑦ) 
ᐋᖅᑭᒃᑕᐅᓚᐅᕐᑐᖅ ᐅᕘᓇ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᑎᒍᑦ (IIBBA) ᐊᒻᒪᓗ ᑲᒪᒋᔭᖃᖅᖢᑎᒃ ᐊᐅᓚᑦᑎᓂᕐᒥᒃ ᑕᒪᐃᓐᓂ 
ᑕᓪᓗᕈᑎᐅᑉ ᐃᓚᖓ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ ᐋᖅᑭᒃᑕᐅᓯᒪᔪᓂᒃ ᐅᕘᓇ ᑐᕙᐃᔪᐃᑦᑐᖅᒧᑦ ᐅᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎ (IIBA). ᐅᓇ ᑐᑭᖃᕐᑐᖅ ᐅᑯᐊ 
ᐊᐅᓚᑦᑎᖃᑎᒌᑦ ᑲᑎᒪᔨᖏ ᑲᒪᒋᔭᖃᕐᓂᖏᓐᓂᒃ ᐊᐅᓚᑦᑎᓂᕐᒥᒃ ᒫᓐᓇ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ 
ᐃᓂᒋᔭᐅᔪᓂᒃ ᑐᕙᐃᔪᐃᑦᑐᖅᒥᒃ ᐊᒻᒪ ᐊᑯᓂᕈᓗᒃ ᓴᐳᔾᔭᐅᓯᒪᔾᔪᑎᓂᒃ ᐋᖅᑭᒃᑕᐅᓇᔭᕐᑐᓂᒃ ᐅᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᑎ ᐊᑐᖅᑎᑕᐅᓂᖓᓂ.  

ᐊᐅᓚᑦᑎᖃᑎᒌᑦ ᑲᑎᒪᔨᑦ ᑲᒪᒋᔭᖃᕐᑐᑦ ᐅᑯᓂᖓ: 

a) ᕿᒥᕐᕈᐊᕐᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ; 



 

b) ᐃᓱᒪᓕᐅᕆᓂᕐᒥᒃ ᖃᓄᐃᓕᐅᕈᑎᒃᓴᓂᒃ ᓯᕗᓂᐊᒍᑦ ᑐᐊᕕᕐᓇᖅᑐᓕᕆᓇᔭᕆᐊᒃᓴᖅ ᑭᒃᑯᑐᐃᓐᓇᕐᓄᑦ 
ᐱᕐᕈᓗᐊᕿᑎᑦᑎᑦᑕᐃᓕᓂᒃᑯᑦ ᐊᒻᒪ ᓴᐳᔾᔨᓯᒪᓂᕐᒧᑦ ᐊᒻᒪ ᐅᓗᕆᐊᓇᕋᔭᕐᑐᓂᒃ ᓄᓇᒧᑦ ᐊᒻᒪ 
ᐆᒪᔪᖃᕐᕕᐅᔪᓄᑦ; 

c) ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓱᒪᓕᐊᕆᔭᐅᓯᒪᔪᓂᒃ ᒪᑐᒧᖓ ᐃᓄᐃᑦ ᑕᒪᑐᒥᖓ 
ᐊᑐᐃᓐᓇᖃᐃᓐᓇᕐᓂᐊᕐᓂᖏᓐᓄᑦ, ᓴᐳᔾᔨᓯᒪᓂᕐᒥᒃ ᐃᓂᒋᔭᐅᔪᓂᒃ ᐃᓕᖅᑯᓯᒃᑯᑦ ᐊᑐᕐᓂᖃᖅᑐᓂᒃ 
ᐃᓄᖕᓄᑦ, ᐊᒻᒪᓗ ᐊᑐᒃᑲᓐᓂᕈᓐᓇᖅᑐᓕᕆᓂᒃᑯᑦ ᐊᖑᓇᓱᖃᑦᑕᕐᓂᕐᒥᒃ; 

d) ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓱᒪᓕᐊᕆᔭᐅᓯᒪᔪᓂᒃ ᐅᑯᓄᖓ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ (NWMB), ᐊᓯᖏᓐᓄᑦ ᑭᒃᑯᓕᒫᓄᑦ ᒐᕙᒪᓕᕆᔨᓄᑦ ᐊᒻᒪ ᐊᓯᖏᑦ ᐱᓕᕆᕝᕕᐅᔪᓂᒃ 
ᑕᐃᒪᐃᑦᑕᕆᐊᖃᖅᐸᑕ ᒪᑯᓄᖓ ᐊᒃᑐᐊᓂᖃᖅᑐᓂᒃ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ; 
ᐊᒻᒪ 

e) ᐋᖅᑭᒃᓱᐃᕙᓪᓕᐊᓂᕐᒥ ᐃᓱᒪᓕᐊᕆᔭᐅᓯᒪᔪᓂᒃ ᐱᓕᕆᐊᖃᖅᑎᓄᑦ ᐊᖏᖃᑎᒌᒍᑎᑦ ᒥᒃᓵᓅᖓᔪᓂᒃ 
ᐅᑯᑎᒎᓇᖅ ᐱᓕᕆᖃᖅᑎᓄᑦ ᐊᒻᒪ ᑭᒃᑯᓕᒫᓄᑦ ᒐᕙᒪᓕᕆᔨᓄᑦ ᒪᐅᓇ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓂᒃ ᐊᐅᓚᑦᑎᔾᔪᑎᐅᕙᒃᑐᓂᒃ. 

ᑐᕙᐃᔪᐃᑦᑐᖅ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᖅ 

ᐅᕘᓇᓕ ᑐᑭᓯᖃᑦᑕᐅᑎᓂᒃᑯᑦ (MoU) ᐅᑯᐊ ᑲᓇᑕᒥ ᒐᕙᒪᒃᑯᑦ, ᓄᓇᕗᒥᑦ ᒐᕙᒪᒃᑯᑦ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏ, ᑕᐃᒪᓕ ᑖᒃᑯᐊ ᐱᓕᕆᔪᑦ ᐊᖏᓚᐅᕐᑐᑦ ᖃᐅᔨᓴᕐᓂᐊᕐᓗᑎᒃ 
ᐱᓕᕆᐊᕆᔪᒥᓇᕆᐊᒃᓴᖓᓂᒃ ᐊᒻᒪ ᓈᒻᒪᒐᔭᕆᐊᒃᓴᖓᓂᒃ ᐋᖅᑭᒃᓱᐃᓂᐊᕐᓗᓂ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᕝᕕᒃᒥ ᖁᑦᑎᒃᑐᕐᒥᒃ, ᑐᕙᐃᔪᐃᑦᑑᑉ ᐃᓚᖓᓂᒃ. ᐅᓇ ᑐᑭᓯᖃᑦᑕᐅᑎᓂᖅ (MoU) ᐋᖅᑭᒃᓱᐃᓯᒪᔪᖅ 
ᐅᓄᕈᓘᔭᕐᑐᓂᒃ ᑐᑭᒧᐊᕈᑎᐅᓂᐊᕐᑐᓂ ᑐᕙᐃᔪᐃᑦᑐᖅᒧᑦ ᐱᓕᕆᔪᒪᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᐃᓚᖃᖅᖢᑎᒃ 
ᐅᑯᓂᖓ: 

• ᐅᓇ ᐱᓕᕆᐊᒃᓴᖅ ᐃᓱᒪᒋᔭᖃᕐᓂᐊᖅᑐᖅ ᐃᓅᖃᑎᒌᖕᓂᕐᒧᑦ, ᐊᕙᑎᓕᕆᓂᕐᒧᑦ, ᐊᐅᓚᑦᑎᓂᕐᒧᑦ 
ᐊᒻᒪ ᑮᓇᐅᔭᓕᐅᕋᓱᖕᓂᒃᑯ ᐃᑲᔪᕈᑎᐅᓇᔭᕐᑐᓂᒃ ᐊᒻᒪ ᐊᒃᑐᐃᔾᔪᑎᓂᒃ ᐋᖅᑭᒃᓱᐃᓂᐊᕐᓗᓂ 
ᐃᒪᕐᒥᐅᑕᓂᒃ ᓴᐳᔾᔭᐅᓯᒪᕝᕕᒃᓴᒥᒃ ᑕᒫᓂ;  

• ᑲᑎᒪᔨᕋᓛᖅᑕᖃᕐᓗᓂ (ᑕᐃᔭᐅᔪᑦ ᒫᓐᓇ ᐃᒪᓐᓇ ᑐᕙᐃᔪᐃᑦᑐᖅ ᑲᑎᒪᔨᕋᓛᖏᑦ) ᑭᒡᒐᖅᑐᐃᔪᓂᒃ 
ᐅᑯᓇᙶᖅᑐᓂᒃ ᑲᓇᑕᒥ ᒐᕙᒪᒃᑯᓐᓂᒃ, ᓄᓇᕗᒥᑦ ᒐᕙᒪᒃᑯᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓂ ᐋᖅᑭᒃᓯᓗᑎᒃ ᖃᐅᔨᓴᕐᓂᕐᒧᑦ ᑐᑭᒧᐊᕈᑎᐅᓂᐊᕐᑐᓂᒃ ᐊᒻᒪ ᐃᓱᒪᓕᐅᕆᔪᓐᓇᕐᓗᑎᒃ 
ᓂᕈᐊᕈᓐᓇᕐᓂᒃᑯᑦ; 

• ᐱᓕᕆᔪᒪᓂᕐᒧᑦ ᖃᐅᔨᓴᕐᓂᖅ ᐱᕕᖃᕈᑎᑦᑎᐊᕙᐅᓂᐊᖅᑐᖅ ᑐᑭᖃᖅᑐᒃᑯᑦ ᓄᓇᓕᖕᓂ 
ᐃᓚᐅᑎᑦᑎᔾᔪᑎᐅᓂᐊᕐᑐᓂ ᓴᐳᔾᔭᐅᓯᒪᔪᒪᔪᒥᒃ ᖃᓂᒃᓴᖅᑐᓂᒃ ᐊᒻᒪ ᐊᓯᖏᓐᓂᒃ ᑕᒪᑐᒥᖓ 
ᑲᒪᒋᔭᖃᕐᒥᔪᓂᒃ; 

• ᑲᓇᑕ ᐊᑭᓖᓇᔭᕐᑐᖅ ᖃᐅᔨᓴᕈᑎᐅᔪᓄᑦ ᑲᑎᒪᔨᕋᓛᓄᑦ ᐊᑐᖁᔭᐅᓇᔭᕐᑐᓂᒃ 
ᐱᓕᕆᐊᖃᕈᒪᓇᔭᕐᒪᖔᑕ ᐊᒻᒪ ᐱᔪᒪᓂᖃᕐᒪᖔᑕ ᐊᒻᒪᓗ ᐊᑐᒃᑲᓐᓂᕈᓐᓇᖅᑐᒃᑯᑦ ᐋᖅᑭᒃᓱᐃᓂᕐᒥᒃ 
ᐃᒪᕐᒥᐅᑕᓂᒃ ᓴᐳᔾᔨᓯᒪᓂᕐᒥᒃ ᖁᑦᑎᑐᕐᒥ. ᐅᓇ ᐃᓚᖃᕐᑐᖅ ᐃᓕᖅᑯᓯᒃᑯᑦ ᖃᐅᔨᒪᔭᐅᔪᓂᒃ 
ᐃᓕᓐᓂᐊᕈᑎᓂᒃ, ᕿᒥᕐᕈᐊᕐᓂᕐᒥ ᒫᓐᓇ ᐆᒻᒪᖅᑯᑎᓂᒃ ᐊᒻᒪ ᐅᔭᕋᐅᔭᓄᑦ ᑲᑎᑕᐅᕙᓪᓕᐊᔪᓂᒃ ᐊᒻᒪ 
ᓯᕗᓂᐊᒍᑦ ᐅᑭᐅᕐᑕᖅᑐᕐᒥᒃ ᖃᐅᔨᓴᕈᑎᕕᓂᕐᓂᒃ, ᑮᓇᐅᔭᓕᐅᕈᑎᐅᒐᔭᕐᓂᕐᒧᑦ ᖃᐅᔨᓴᕐᓂᕐᒥᒃ ᐊᒻᒪ 



 

ᐆᒪᔪᖃᕐᕕᐅᔪᓂᒃ ᐊᒻᒪ ᐃᓅᖃᑎᒌᖕᓂᒃᑯᑦ ᑮᓇᐅᔭᓕᐅᕐᓂᕐᒥᒃ ᐃᓕᓐᓂᐊᕈᑎᓂᒃ ᐃᓚᖃᕐᓗᓂ 
ᐆᒪᔪᓂᒃ ᐊᒻᒪ ᐱᕙᓪᓕᐊᔪᓕᕆᓂᕐᒥᒃ; 

• ᐱᐊᓂᒃᐸᑕ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᐅᑯᐊ ᑲᑎᒪᔨᕋᓛᖅ ᑐᓂᓯᓇᔭᕐᑐᑦ ᐅᓂᒃᑳᓂᒃ 
ᐊᕙᑎᓕᕆᔨᒃᑯᓐᓄᑦ ᐊᒻᒪ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᒥᓂᔅᑕᒧᑦ ᐊᒻᒪ ᒥᓂᔅᑕᒧᑦ 
ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥᐅᑕᓄᑦ ᐊᒻᒪᓗ ᑲᓇᑕᐅᑉ ᐃᒪᖏᓐᓄᑦ ᓴᐳᓐᓂᐊᖅᑎᓄᑦ ᐅᑯᓄᖓ 
ᑲᓇᑕᒥ ᒐᕙᒪᒃᑯᓐᓄᑦ, ᒥᓂᔅ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕ ᐱᕙᓪᓕᐊᔪᓕᕆᔨᓄᑦ ᐊᒻᒪ 
ᐃᖏᕐᕋᔾᔪᑎᓕᕆᔨᓄᑦ ᐅᑯᓄᖓ ᓄᓇᕗᒥᑦ ᒐᕙᒪᒃᑯᓐᓄᑦ, ᐊᒻᒪᓗ ᐊᖓᔪᖅᑳᒧᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓄᑦ, ᐃᓱᒪᓕᐅᕆᓯᒪᔪᓂᒃ ᐅᓇ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA) 
ᖁᑦᑎᒃᑐᕐᒥ ᐱᓕᕆᐊᕆᔪᒥᓇᕆᐊᒃᓴᖓᓂᒃ ᐊᒻᒪ ᐱᔪᒥᓇᕆᐊᒃᓴᖓᓂᒃ. ᐃᓱᒪᒋᔭᐅᒃᐸᓪᓕ 
ᐱᓕᕆᐊᕆᔪᒥᓇᕐᓂᖓᓂᒃ ᐊᒻᒪ ᐱᔪᒥᓇᕐᓂᖓᓂᒃ, ᑖᒃᑯᐊ ᐃᓱᒪᓕᐊᕆᔭᐅᓯᒪᔪᑦ ᐅᖃᐅᓯᖃᕋᔭᕐᑐᑦ 
ᖃᓄᐃᑦᑐᓂᒃ ᓴᐳᔾᔨᓯᒪᓂᕐᒧᑦ ᐱᓕᕆᔾᔪᑎᖃᕆᐊᖃᕐᓂᖏᓐᓂᒃ, ᐃᓱᖃᕐᕕᖏᓐᓂᒃ, 
ᖃᓄᐃᓕᐅᕈᑎᒋᔭᐅᔾᔪᑎᓂᒃ ᐊᒻᒪ ᒪᓕᒋᐊᖃᖅᑐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪ 
ᐊᐅᓚᑕᐅᔪᒃᓴᓄᑦ. 

• ᐅᓇ ᖃᐅᔨᓴᕐᓂᖅ ᐃᓱᒪᒋᔭᖃᕐᓂᐊᖅᑐᖅ ᓄᓇᕗᒧᑦ ᐊᖏᕈᑎᓂᒃ, ᓄᓇᕗᑦ ᒪᓕᒐᖅᔪᐊᖓᓂᒃ, 
ᐊᒻᒪᓗ ᐊᑐᕆᐊᓕᖕᓂᒃ ᐅᕙᓃᑦᑐᓂᒃ ᑕᕆᐅᕐᒥᐅᑕᕐᓄᑦ ᒪᓕᒐᖅᔪᐊᓂᒃ ᐊᒻᒪᓗ ᑲᓇᑕᓕᒫᒥ 
ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ ᒪᓕᒐᖅᔪᐊᖅᒥ ᖃᐅᔨᓴᖅᐸᓪᓕᐊᑎᓪᓗᒋᑦ ᖁᑦᑎᒃᑐᕐᒥ 
ᓴᐳᔾᔭᐅᓯᒪᔭᕆᐊᖃᕐᓂᕐᒧᑦ; 

• ᓴᐳᔾᔭᐅᓯᒪᕝᕕᐅᓇᔭᕐᑐᑦ ᐃᓱᒪᒋᔭᐅᔪᑦ ᒪᑯᐊ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ 
ᐅᕘᓈᖓᔪᑦ ᑕᕆᐅᕐᒥᐅᑕᕐᓄᑦ ᒪᓕᒐᖅᔪᐊᖅᒥ ᐊᒻᒪᓗ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ 
ᐃᓂᒋᔭᐅᔪᑦ ᒪᓕᒐᖅᔪᐊᖅᒥ; ᐊᒻᒪ 

• ᓄᓇᓕᖕᓂ ᖃᐅᔨᓇᓱᑲᑕᒃᑎᓪᓗᒋᑦ, ᑐᓴᒐᒃᓴᐃᑦ ᑐᓴᐅᒪᔭᐅᑎᑕᐅᓂᐊᕐᑐᑦ ᐅᑯᓄᖓ ᑕᓪᓕᒪᓄᑦ 
ᓄᓇᓕᖕᓄᑦ ᑕᓪᓗᕈᑎᐅᑉ ᐃᒪᖓᓂᒃ ᑲᒪᒋᔭᓕᖕᓄᑦ ᖁᑦᑎᒃᑐᒥᒃ ᐊᒻᒪ ᖃᓂᒋᔭᖏᓐᓃᑦᑐᓂᒃ, ᐊᒻᒪᓗ 
ᑕᒪᒃᑯᓄᖓ ᑐᓴᕈᒪᒋᓪᓗᑎᒃ, ᐃᓚᖃᖅᖢᓂ ᐆᒪᔪᖃᕐᕕᐅᔪᓂᒃ ᐊᒻᒪᓗ ᐃᓅᖃᑎᒃᑯᑦ-
ᑮᓇᐅᔭᓕᐊᕈᓱᖕᓂᕐᒧᑦ ᐱᒻᒪᕆᐅᒋᔭᐅᔪᓂᒃ ᑕᒫᓂ, ᐊᒻᒪᓗ ᖃᐅᔨᔭᐅᔾᔪᑎᓂᒃ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪ ᐆᒻᒪᖅᑯᑎᓕᕆᓂᕐᒧᑦ ᐊᒻᒪ ᐅᔭᕋᐅᔭᓕᕆᓂᒃᑯᑦ ᖃᐅᔨᓴᕈᑎᐅᔪᓂᒃ. ᓄᓇᓕᖕᓂ 
ᖃᐅᔨᓴᕐᓂᐊᖅᑐᑦ ᓄᓇᓖᑦ ᑕᒪᑐᒥᖓ ᐱᓕᕆᐊᖃᕈᒪᓂᖏᓐᓂᒃ ᐊᒻᒪ 
ᓯᕗᓪᓕᐅᑎᑕᐅᖁᔭᐅᓇᔭᖅᑐᓂᒃ ᑕᒪᐅᖓ. 

ᕕᕗᐊᕆ 2020-ᒥ, ᑲᑎᒪᔨᕋᓛᑦ ᐋᖅᑭᒃᓯᓚᐅᕐᒪᑕ ᐱᓕᕆᖃᑎᒌᖕᓂᐊᖅᑐᓂᒃ ᐱᓕᕆᐊᖃᖅᑐᓂᙶᖅᑐᓂᒃ 
ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒧᑦ. ᐅᑯᐊ ᐱᓕᕆᖃᑎᒌᒃᑐᑦ ᐃᓱᒪᒋᔭᖃᕐᓂᐊᕐᑐᑦ ᑐᓴᐅᒪᕝᕕᐅᔪᓐᓇᕐᑐᓂᒃ 
ᖃᐅᔨᓴᕐᓂᕐᒧᑦ, ᐃᓚᖃᕐᓗᑎᒃ ᓄᓇᓕᖕᓂ ᓂᕈᐊᕆᔭᐅᓂᕐᓴᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ), 
ᖃᐅᔨᓴᖅᑐᓕᕆᓂᕐᒧᑦ ᖃᐅᔨᔭᐅᔾᔪᑎᓂᒃ, ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᐅᔭᓄᑦ 
ᐊᑐᒃᑲᓐᓂᕈᓐᓇᖅᑐᓕᕆᓂᖅ ᐊᒻᒪ ᐊᓯᖏᓐᓂᒃ ᑐᓴᐅᒪᔭᐅᔭᕆᐊᓕᖕᓂ ᐃᓱᒪᓕᐅᕆᓇᓱᒡᓗᑎᒃ ᐱᐅᓂᕐᐹᒃᑯᑦ 
ᐊᑯᓂᕈᓗᒃ ᐊᑐᕈᓐᓇᕋᔭᖅᑐᓂᒃ ᑐᕙᐃᔪᐃᑦᑐᖅᒧᑦ. ᐅᓇ ᖃᐅᔨᓴᕐᓂᖅ ᐃᓚᖃᕐᓂᐊᕐᒥᔪᖅ ᖃᐅᔨᓴᕐᓂᕐᒥᒃ 
ᐃᑲᔫᑎᐅᔪᓐᓇᕋᔭᕐᑐᓂᒃ ᐊᒻᒪ ᐊᒃᑐᐃᔾᔪᑎᐅᓇᔭᕐᑐᓂᒃ ᐊᑯᓂᕈᓗᒃ ᐊᑐᕐᓂᕐᒧᑦ ᖃᓄᐃᓕᐅᕈᑎᒃᓴᑦ ᐆᒧᖓ 
ᑐᕙᐃᔪᐃᑦᑐᖅᒧ. ᐅᓇ ᖃᐅᔨᓴᕐᓂᐅᔪᖅ ᐃᓱᒪᒋᔭᐅᔾᔪᑎᖃᕐᓂᐊᕐᑐᖅ ᐊᒃᑐᐊᔪᓂᒃ ᓴᐳᔾᔭᐅᓯᒪᓂᕐᒥ 
ᑐᕙᐃᔪᐃᑦᑐᖅᒥ ᒪᑯᓂᖓ ᐃᓱᒋᓇᔭᕐᑕᖏᓐᓂ ᐃᓂᒋᔭᐅᔫᑉ, ᐊᑐᖅᑕᐅᔭᕆᐊᓕᖕᓂ ᐋᖅᑭᒃᓱᐃᕙᓪᓕᐊᓂᕐᒧᑦ, 
ᐊᒻᒪᓗ ᖃᓄᐃᓕᐅᖅᐸᓪᓕᐊᔾᔪᑎᒃᓴᑦ ᐊᐅᓚᑦᑎᓂᕐᒧᑦ ᐊᒻᒪ ᐊᐅᓚᑕᐅᓂᐊᖅᑐᓄᑦ ᐅᕘᓈᖓᔪᓂᒃ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᓂᒃ (IIBA). ᐃᓱᒪᒋᔭᖃᕐᓂᐊᕐᒥᔪᑦ 



 

ᓂᕆᐅᒋᔭᐅᓇᔭᕐᑐᓂᒃ ᐋᖅᑭᒃᓱᐃᙱᓪᓗᓂ ᓴᐳᔾᔭᐅᓯᒪᕝᕕᐅᓇᔭᙱᑦᑐᓂᒃ ᐃᓂᒋᔭᐅᔪᓂᒃ. 
ᖃᐅᔨᓴᕐᓂᖃᖅᑐᖅ ᖃᐅᔨᒪᔪᓐᓇᕐᓗᑎᒃ ᐊᑯᓂᕈᓗᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᐊᐱᖅᑯᑎᒋᔭᐅᓯᒪᔪᓂᒃ 
ᐱᓕᕆᖃᑕᐅᔪᓂᒃ ᐃᓱᒪᒋᔭᖏᓐᓂᒃ ᒪᑯᑎᑐᓇᖅ: 

o ᑭᓲᖕᒪᑕ ᐆᒪᔪᐃᑦ ᐊᒃᑐᐊᖃᑦᑕᐅᑎᓂᖏᓐᓄᑦ ᐃᑲᔪᕈᑎᐅᓇᔭᕐᑐᑦ ᐊᒻᒪ ᐊᒃᑐᐃᔾᔪᑎᐅᓇᔭᕐᑐᑦ 
ᐊᓯᐊᒎᕈᑎᐅᔪᓐᓇᖅᑐᓄ? 

o ᑭᓲᖕᒪᑕ ᐃᑲᔪᕈᑎᐅᔪᓐᓇᕐᑐᑦ ᓄᓇᓖᑦ ᐱᓕᕆᖃᑕᐅᓂᖏᑦᑎᒍᑦ, 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪ ᐊᓯᖏᓐᓂᒃ ᐃᑲᔫᑎᐅᔪᓐᓴᕐᑐᓂᒃ ᓄᓇᓕᖕᓄᑦ ᒪᑯᓄᖓ 
ᐊᓯᐊᒎᕈᑎᐅᔪᓐᓇᖅᑐᓄ?  

o ᓴᐳᔾᔨᓯᒪᓂᖅ ᑐᕙᐃᔪᐃᑦᑐᖅᒥ ᐃᑲᔪᕈᑎᐅᓇᔭᕐᒪ ᒪᐅᓇ ᓴᐳᔾᔨᓯᒪᓂᕐᒧᑦ ᐊᒻᒪ 
ᑮᓇᐅᔭᓕᐅᕋᓱᖕᓂᕐᒧᑦ ᑕᐅᑐᒃᖢᒋ ᐃᓱᒪᒋᓪᓗᒋᑦ ᐃᓄᐃᑦ ᐱᔭᕆᐊᖃᖅᑕᖏᑦ ᐊᒻᒪ 
ᐃᓱᒪᒋᓯᒪᔭᖏᑦ?  

o ᑭᓲᖕᒪᑕ ᑮᓇᐅᔭᓕᐅᕈᑎᐅᔪᓐᓇᕐᓂᕐᒧᑦ ᐃᑲᔫᑎᒃᓴ ᐊᒻᒪ ᐊᒃᑐᐃᔾᔪᑎᐅᓇᔭᕐᑐᑦ ᐊᑐᓂ 
ᐊᓯᐊᒎᕈᑎᓄᑦ? 

o ᓯᕗᓂᒃᓴᒥᒃ ᑮᓇᐅᔭᓕᐅᕋᓱᖕᓂᕐᒧᑦ ᐃᑲᔫᑎᖃᕈᓐᓇᖅᑰᖅᐸ ᐋᖅᑭᒃᑕᐅᔪᓐᓇᖅᑐᓂᒃ ᐅᓇ 
ᑐᕙᐃᔪᐃᑦᑐᖅ ᓴᐳᔾᔭᐅᓯᒪᓇᓱᖕᓂᖓᒍᑦ? 

o ᐃᓱᒪᓕᐅᕆᒃᐸᑕ ᓴᐳᔾᔭᐅᓯᒪᑎᑦᑎᓂᕐᒥᒃ: 

 ᖃᓄᕐᓕ ᐊᑐᓂ ᓴᐳᔾᔨᓯᒪᓂᕐᒧᑦ ᐃᑲᔪᕈᑎᖃᕋᔭᕐᐸᑦ ᑕᒪᑐᒪ 
ᓴᐳᔾᔭᐅᓯᒪᔭᕆᐊᖃᕐᓂᖓᓄᑦ ᓯᕗᓪᓕᐅᑎᑕᐅᔭᕆᐊᓕᖕᓂ ᐊᒻᒪ ᓄᓇᓖᑦ 
ᐃᓱᒪᒋᔭᖏᓐᓂᒃ ᐊᑯᓂᕈᓗᒃ ᓴᐳᔾᔭᐅᓯᒪᑎᑦᑎᓂᕐᒧᑦ? 

 ᖃᓄᕐᓕ ᐊᓯᐊᒎᕈᑎᐅᔪᓐᓇᕐᑐᑦ ᐃᑲᔪᕈᑎᖃᕈᓐᓇᖅᐸᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᓯᕗᓪᓕᐅᑎᑕᖏᓐᓂ? 

 ᖃᓄᑎᒋᓕ ᐃᓚᐅᑎᑕᐅᓂᖃᓂᐊᕐᒪᑕ ᓄᓇᓖᑦ, ᐱᓕᕆᖃᑎᒋᔭᐅᔪᑦ ᐊᒻᒪ 
ᑎᒍᒥᐊᖅᑎᐅᔪᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᐊᒻᒪ ᐊᐅᓚᑦᑎᓂᕐᒧᑦ ᐱᓕᕆᐊᑎᒍᑦ? 
ᖃᓄᕐᓕ ᑕᒪᓐᓇ ᐋᖅᑭᒃᑕᐅᓇᔭᕐᒪᓐ? 

 ᖃᓄᕐᓕ ᐊᐅᓚᑦᑎᖃᑎᒌᒍᑎ ᐊᒻᒪ ᐃᓱᒪᓕᐅᕆᖃᑦᑕᕐᓂᒃ 
ᐱᓕᕆᐊᕆᔭᐅᖃᑦᑕᕋᔭᕐᒪᑦ ᑕᒪᐅᖔᖅᑐᓄᑦ?  

 ᖃᓄᐃᓕᐅᕈᑎᒃᓴᓂᒃ ᐱᑕᖃᕐᐸ ᖃᐅᔨᓴᕐᓂᐊᕐᓗᓂ ᐊᒻᒪ 
ᓄᑖᙳᕆᐊᖅᑎᑦᑎᔪᒪᓂᕐᒥᒃ ᓴᐳᔾᔨᓯᒪᓂᕐᒧᑦ ᓯᕗᓪᓕᐅᑎᑕᐅᔪᓄᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᖃᓄᐃᓕᐅᕈᑎᐅᓂᐊᕐᑐᓂ ᐋᖅᑭᒃᓯᓯᒪᕙ? 

ᖃᓄᐃᓕᐅᖅᐸᓪᓕᐊᔾᔪᑎᑦ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ 

ᐱᓕᕆᖃᑎᒌᒃᑐᑦ ᓇᓗᓇᐃᕐᓯᓚᐅᕐᑐᑦ 6-ᓂ ᐱᓕᕆᕙᓪᓕᐊᓂᐊᓂᐊᖅᑐᓂᒃ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ 
ᑖᒃᑯᐊᓗ ᓇᓗᓇᐃᖅᑕᐅᓯᒪᔪᑦ ᓇᓗᓇᐃᒃᑯᑎᓕᒃ 2-ᒥ ᐊᑖᓂ. ᐱᓕᕆᐊᖃᖅᐸᓪᓕᐊᓂᖅ ᐱᒋᐊᕐᕕᖃᕐᑐᖅ 
ᑐᓴᐅᒪᔭᐅᔭᕆᐊᓕᖕᓂ ᑲᑎᕐᓱᐃᕙᓪᓕᐊᓂᕐᒥ ᖃᓄᐃᑦᑐᓂᒃ ᖃᐅᔨᒪᔭᕆᐊᖃᕐᒪᖔᑦ 
ᖃᐅᔨᓴᖅᐸᓪᓕᐊᓂᐊᕐᓗᓂ, ᖃᓄᐃᑦᑐᑦ ᑐᓴᒐᒃᓴᐃᑦ ᐱᔭᐅᓯᒫᓂᖕᒪᖔᑕ ᐊᒻᒪ ᑭᓱ ᐊᑐᐃᓐᓇᐅᙱᒻᒪᖔᑕ, 
ᖃᓄᕐᓗ ᓄᑖᓂᒃ ᑐᓴᒐᒃᓴᓂ ᐱᓇᓱᒋᐊᖃᕐᒪᖔᑕ, ᖃᓄᖅ ᓇᓗᓇᐃᕐᓯᔪᓐᓇᕐᓂᕐᒥᒃ ᐊᒻᒪ 



 

ᐊᑐᓕᖅᑎᑦᑎᔪᓐᓇᕐᓂᖅᒥᒃ ᐱᓕᕆᖃᑕᐅᔪᑦ ᐃᓱᒪᒋᔭᖏ, ᖃᓄᕐᓗ ᐱᐅᓂᕐᐹᒃᑯᑦ ᓄᓇᓖᑦ 
ᐃᓚᐅᑎᑕᐅᔪᓐᓇᕐᒪᖔᑕ ᑐᓴᕐᕕᒋᔪᒪᓪᓗᑎ ᐱᓕᕆᕙᓪᓕᐊᓂᕐᒥᒃ. ᐅᓇ ᑐᓴᒐᒃᓴᓂᒃ ᑲᑎᕐᓱᐃᕙᓪᓕᐊᓂᖅ 
ᑲᔪᓯᓂᐊᕐᑐᖅ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᑖᒃᑯᐊ ᐱᓕᕆᔨᐅᔪᑦ ᐃᓱᒪᒃᓴᖅᓯᐅᕈᑎᖃᕈᓐᓇᖁᓪᓗᒋᑦ 
ᐊᑐᖅᑐᓂᒃ ᐊᒻᒪ ᐊᑐᐃᓐᓇᕐᓂᒃ ᑐᓴᐅᒪᔭᐅᔾᔪᑎᓂᒃ.  

 
ᓇᓗᓇᐃᒃᑯᑎᓕᒃ 2. ᐱᓕᕆᐊᖃᖅᐸᓪᓕᐊᓂᕐᒧᑦ ᐊᑐᖅᑕᐅᓂᐊᕐᑐᑦ ᑐᕙᐃᔪᐃᑦᑐᖅ ᐱᓕᕆᔪᒪᓂᕐᒧᑦ 
ᖃᐅᔨᓴᕐᓂᕐᒥᒃ ᐱᓕᕆᕙᓪᓕᐊᓂᕐᒥᒃ.  

ᑭᖑᓪᓕᖅ ᖃᓄᐃᓕᐅᕈᑎ ᐱᓕᕆᐊᖃᖅᐸᓪᓕᐊᓂᕐᒧ ᓄᓇᓕᖕᓂ ᖃᐅᔨᓇᓱᑲᑕᖕᓂᖅ. ᓄᓇᓕᖕᓂ 
ᑐᓴᑲᑕᒍᒪᓂᐊᖅᑐᑦ ᐱᓕᕆᕙᓪᓕᐊᓂᓕᒫᖏᓐᓂᒃ ᖃᐅᔨᔪᒪᓪᓗᑎᒃ ᓄᓇᓖᑦ ᐃᓱᒪᒋᔭᖏᓐᓂᒃ ᐊᑯᓂᕈᓗᒃ 
ᓴᐳᔾᔭᐅᓯᒪᓂᕐᒥᒃ ᑐᕙᐃᔪᐃᑦᑐᖅᒥ, ᑖᓐᓇ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᑕᒪᐃᓐᓂᓕᒫᖅ 
ᑐᓴᐅᒪᔭᐅᔭᕆᐊᓕᖕᓂ ᐱᓇᓱᒍᑎᐅᓪᓗᓂ ᐊᒻᒪᓗ ᓄᓇᓕᖕᓂ ᑐᓴᕈᒪᓪᓗᑎᒃ ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ 
ᒥᒃᓵᓄᑦ ᐊᒻᒪᓗ ᐃᓱᒪᓕᐊᕆᔭᐅᔪᒪᔪᓂᒃ. ᐊᓯᖏᑦ ᐱᒻᒪᕆᐅᖕᒥᔪᑦ ᑐᓴᖅᑕᐅᔪᒪᔪᑦ ᓄᓇᓕᖕᓂ ᒪᑯᐊ ᖃᓄᑎᒋ 
ᐊᖏᓂᖓᓄᑦ ᑭᒡᓕᐅᓇᔭᖅᑐᓂᒃ, ᐊᐅᓚᑦᑎᖃᑎᒌᖕᓂᕐᒥᒃ, ᐊᒻᒪᓗ ᖃᓄᖅ ᐊᒻᒪ ᖃᓄᑎᒋ ᓄᓇᓖᑦ 
ᐃᓚᐅᑎᑕᐅᓂᐊᕆᐊᒃᓴᖏᓐᓂᒃ ᓯᕗᒧᑦ ᐱᓕᕆᕙᓪᓕᐊᓕᕐᑎᓪᓗᒋ ᐅᓇ ᓴᐳᔾᔨᓯᒪᓂᒃ ᐊᖏᖅᑕᐅᒃᐸᑦ. ᐅᑯᐊ 
ᑐᓴᐅᒪᔭᐅᔭᕆᐊᓕᖕᓄᑦ ᓇᓗᓇᐃᖅᓯᒐᓗᐊᖅᑎᓪᓗᒋ ᒪᕐᕉᖕᓂ ᐱᕕᖃᕈᑎᐅᔪᓐᓇᖅᑐᓂᒃ ᑐᓴᕋᓱᑲᑕᖕᓂᒃᑯᑦ, 
ᐱᓕᕆᖃᑎᒌᖑᔪ ᖃᐅᔨᒪᖕᒪᑕ ᓄᓇᓕᖕᓂ ᑐᓴᑲᑕᒋᐊᖃᕐᓂᖏᓐᓂᒃ ᐱᓕᕆᐊᖃᕐᓂᖏᓐᓂ.  



 

ᓄᓇᓕᖕᓂ ᐊᒻᒪ ᑎᒍᒥᐊᖅᑎᐅᔪᑦ ᖃᐅᔨᓴᕈᑎᓄᑦ ᐊᐱᖅᑯᑎᖏᑦ ᐃᑲᔪᕈᑎᒻᒪᕆᐅᓂᐊᕐᒪᑕ ᑲᑎᒪᔨᕋᓛᓄᑦ 
ᑭᖑᓪᓕᖅᐹᓂᒃ ᐃᓱᒪᓕᐅᕈᑎᐅᓂᐊᖅᑐᓄᑦ. ᐱᓕᕆᖃᑎᒌᒃᑐᑦ ᓄᓇᓕᖕᓂ ᐱᓕᕆᖃᑎᖃᕐᓂᐊᖅᑐᑦ 
ᖃᐅᔨᔭᐅᕙᓪᓕᐊᔪᓄᑦ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᑐᓴᕈᒪᑲᑕᒡᓗᑎᒃ ᑕᒪᓐᓇ 
ᐱᐊᓂᒃᑕᐅᓪᓚᕆᓚᐅᙱᓐᓂᖓᓂᒃ ᐊᒻᒪᓗ ᑐᓐᓂᔭᐅᓚᐅᙱᓐᓂᖏᓐᓂᒃ ᐅᑯᓄᖓ ᑐᕙᐃᔪᐃᑦᑐᖅ 
ᑲᑎᒪᔨᕋᓛᓄᑦ. ᓴᐳᔾᔭᐅᓯᒪᔭᕆᐊᖃᕐᐸᑦ ᑐᕙᐃᔪᐃᑦᑐᖅ, ᑕᒪᓐᓇ ᐱᕕᖃᕈᑎᐅᓂᐊᕐᑐᖅ 
ᐋᖅᑭᒃᓱᐃᕙᓪᓕᐊᔪᓐᓇᕐᓗᑎᒃ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᔾᔪᑎᓂᒃ ᐊᕐᕌᒍᓄᑦ ᑕᓪᓕᒪᓄᑦ ᒥᓂᔅᑕᒧ 
ᐊᑐᖁᔭᐅᔾᔪᑎᓂᒃ ᐊᑯᑦᑐᓂᖅᑕᖃᖁᓇᒍ ᓴᐳᔾᔨᓯᒪᓂᒃᑯᑦ. ᑐᕙᐃᔪᐃᑦᑐᖅ ᐱᓕᕆᖃᑎᒌᑦ ᖃᐅᔨᒪᔪᑦ 
ᐱᓕᕆᐊᒧᑦ ᑭᖑᕙᕐᓯᒪᓂᖏᓐᓂᒃ ᐱᔾᔪᑎᖃᖅᖢᑎᒃ ᓄᕙᒡᔪᐊᕐᓇᖅ-19-ᒥ. 

ᓄᓇᓖᑦ ᐊᒻᒪ ᑎᒍᒥᐊᕐᑎᐅᔪᓄᑦ ᐃᓱᒪᒋᔭᐅᔪᑦ ᐃᓚᓕᐅᔾᔭᐅᓇᔭᕐᑐᑦ ᖃᐅᔨᓴᕈᑎᓄᑦ ᐊᒻᒪᓗ 
ᐱᓕᕆᖃᑎᒌᖑᔪᑦ ᐅᓂᒃᑳᖏᓐᓂᒃ ᐱᐊᓂᒃᓯᓗᑎᒃ, ᐊᒻᒪᓗ ᑭᖑᓪᓕᕐᓕ ᑖᒃᑯᐊ ᐅᓂᒃᑳᑦ ᑐᓂᔭᐅᓇᔭᖅᖢᑎᒃ 
ᑐᕙᐃᔪᐃᑦᑐᖅ ᑲᑎᒪᔨᕋᓛᓄᑦ ᕿᒥᕐᕈᐊᕐᓂᐊᕐᒪᑕ ᐊᒻᒪ ᐃᓱᒪᓕᐅᕆᓗᑎᒃ ᐊᑯᓂᕈᓗᒃ ᓴᐳᔾᔭᐅᓯᒪᑎᑦᑎᓂᕐᒧᑦ 
ᖃᓄᐃᓕᐅᕈᑎᒃᓴᓂᒃ. ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᐅᓂᒃᑳᖅ ᐃᓚᖃᕋᔭᕐᑐᖅ ᐃᓱᒪᓕᐊᕆᔭᐅᓂᑯᓂᒃ 
ᖃᓄᑎᒋ ᐊᖏᑎᒋᓇᔭᕐᒪᖔᑦ, ᐊᑐᖅᑕᐅᔭᕆᐊᓕᖕᓂ ᐋᖅᑭᒃᓱᐃᕙᓪᓕᐊᓂᕐᒧᑦ, ᐊᐅᓚᑦᑎᖃᑎᒌᖕᓂᕐᒧᑦ ᐊᒻᒪ 
ᐊᐅᓚᑕᐅᓂᐊᖅᑐᓄᑦ, ᐊᒻᒪᓗ ᖃᓄᖅ ᓯᕗᓂᒃᓴᒥᒃ ᑮᓇᐅᔭᓕᐅᕈᑎᐅᔪᓐᓇᕋᔭᖅᑐᓂᒃ ᓲᕐᓗ ᐃᖃᓗᒐᓱᖕᓂᒃᑯᑦ 
ᑕᒪᒃᑯᐊ ᖃᓄᐃᓕᐅᕈᑎ ᓈᒻᒪᒃᓯᒃᐸᑕ ᓯᕗᓂᒃᓴᑦᑎᓐᓂ. ᐱᓕᕆᖃᑎᒌᖑᔪᑦ ᐃᓱᒪᓕᐊᕆᔭᖏᑦ 
ᓇᓗᓇᐃᖅᑕᐅᓯᒪᔪᑦ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ ᐃᓱᒪᒋᔭᖃᕈᑎᐅᓂᐊᖅᑐᑦ ᐃᓱᒪᒋᓗᒋᑦ ᒪᓕᒋᐊᖃᕐᑐᑦ 
ᒫᓐᓇ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᓂᒃ (IIBA) ᐆᒧᖓ ᑐᕙᐃᔪᐃᑦᑐᖅᒧᑦ, ᖃᐅᔨᒪᓪᓗᑎᒃ ᐅᑯᐊ ᒪᓕᒋᐊᖃᕐᑐᑦ 
ᐊᓯᙳᑐᐃᓐᓇᕆᐊᖃᕐᓂᖏᓐᓂᒃ ᓯᕗᓂᑦᑎᓐᓂᒃ ᑲᓇᑕᒥ ᒐᕙᒪᒃᑯᑦ ᐊᒻᒪ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐋᔩᖃᑎᒌᖕᓂᖏᑦᑎᒍᑦ.  

ᖃᓄᐃᓕᖓᓂᖓ ᐊᑯᓂᕈᓗᒃ ᒐᕙᒪᑐᖃᒃᑯᑦ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᐱᓕᕆᔾᔪᑎᐅᓂᐊᖅᑐᑦ ᐆᒧᖓ 
ᑐᕙᐃᔪᐃᑦᑐᖅᒧ 

ᑲᓇᑕᒥ ᐊᔾᔨᒋᙱᑕᖏᓐᓂᒃ ᒐᕙᒪᑐᖃᒃᑯᑦ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᔾᔪᑎᖃᕐᒪᑕ (ᐅᖃᐅᓯᐅᓂᕐᓴᑦ 
ᓴᐳᔾᔭᐅᓯᒪᕝᕖᑦ ᐅᕝᕙᓘᓐᓃᑦ ᓴᐳᔾᔭᐅᓯᒪᔪᑦ), ᐅᑯᑎᑐᓇᖅ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA) ᐊᒻᒪ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓂᒃ 
(NMCA) ᐃᑲᔪᕈᑎᐅᓪᓗᑎᒃ ᓴᐳᔾᔨᓯᒪᓂᕐᒥᒃ ᑕᕆᐅᕐᒥᐅᑕᓂᒃ ᓄᓇᕗᒥᑦ ᐊᒻᒪ ᑲᓇᑕᒥ. ᓇᓕᐊᓐᓂ 
ᐊᑐᕋᔭᕐᒪᖔᑦ ᐃᓱᒪᒋᔭᖃᕆᐊᖃᕐᓇᕐᒪᑦ ᐊᔾᔨᒌᙱᑦᑑᑎᓂᒃ, ᐃᓚᖃᖅᖢᓂ ᑕᒪᓐᓇ ᓴᐳᔾᔭᐅᓯᒪᔭᕆᐊᖃᕐᑐᖅ, 
ᑕᕆᐅᕐᒥᐅᑕᖏᑦ, ᑕᐅᑦᑐᖓ, ᓴᐳᔾᔨᓯᒪᓂᕐᒧᑦ ᐊᑐᖅᑕᐅᔪᒪᔪᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ ᐱᓕᕆᔨᓄᑦ ᐊᒻᒪ 
ᑲᑐᔾᔨᖃᑎᒌᓄᑦ.  

ᑲᓇᑕᒥ ᒐᕙᒪᒃᑯᑦ ᐱᓕᕆᖃᑎᖃᖃᑦᑕᖅᑐᑦ ᐱᓕᕆᖃᑎᖏᓐᓂᒃ ᐊᒻᒪ ᑎᒍᒥᐊᖅᑎᓂᒃ ᐃᓱᒪᓕᐅᕆᓂᒃᑯᑦ 
ᓇᓕᐊᓐᓂᒃ ᐱᓕᕆᔾᔪᑎᒥ ᐊᑐᕋᔭᕐᓂᖏᓐᓂᒃ ᐊᒻᒪ ᖃᑯᒍᙳᖅᐸᑦ. ᐊᔾᔨᒌᙱᑦᑑᑎᑦ ᒐᕙᒪᒃᑯᓐᓄᑦ 
ᐱᓕᕆᔨᐅᔪᑦ ᐱᓕᕆᖃᑎᒌᖃᑦᑕᖅᑐᑦ ᐃᑲᔪᖅᑐᐃᓂᒃᑯᑦ ᐱᒋᐊᖅᑎᑦᑎᓂᕐᒥᒃ ᐊᒻᒪ ᐊᐅᓚᑦᑎᓂᕐᒥᒃ 
ᒐᕙᒪᑐᖃᒃᑯᑦ ᐃᒪᕐᒥᐅᑕᓄᑦ ᓴᐳᔾᔭᐅᖁᔭᖏᓐᓂᒃ ᑕᐃᒪᐃᑦᑕᕆᐊᖃᕈᑎᒃ. 

ᒪᓕᒃᖢᓂ ᓴᐳᔾᔭᐅᓯᒪᔪᓂᒃ ᐊᖏᖃᑎᒌᒍᑎᒃᑯᑦ ᐱᔪᓐᓴᐅᑎᓂᒃ, ᐃᓄᖕᓄ ᖃᓄᐃᓕᐅᕈᑎᓂᒃ, ᐃᓚᖃᖅᖢᓂ 
ᑮᓇᐅᔭᓕᐅᕋᓱᖕᓂᒃᑯᑦ, ᒪᓕᙱᖢᑎᒡᓗ ᓴᐳᔾᔭᐅᓯᒪᔪᒥ ᐅᕝᕙᓘᓐᓃᑦ ᐊᐅᓚᑦᑎᓂᒃᑯᑦ ᓯᕗᓪᓕᐅᑎᔭᕆᐊᓖᑦ 
ᐊᔪᖅᑎᑕᐅᑐᐃᓐᓇᕆᐊᖃᕐᒪᑕ ᐅᕝᕙᓘᓐᓃᑦ ᐊᑐᖁᔭᐅᙱᓪᓗᑎᒃ ᐅᖃᖃᑎᖃᓚᐅᕐᓗᑎᒃ ᓄᓇᓕᖕᓂ. ᐊᒻᒪᓗ 
ᑲᓇᑕᒥ ᒐᕙᒪᒃᑯᑦ ᓄᑖᒥ ᐊᑐᓕᓚᐅᕐᓯᒪᖕᒪᑕ ᑕᕆᐅᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᐱᓕᕆᐊᖃᕐᓂᐊᕐᓗᑎᒃ 
2019-ᖑᑎᓪᓗᒍ, ᑖᓐᓇᓗ ᐃᓚᖃᓚᐅᕐᓯᒪᓪᓗᓂ ᓴᐳᔾᔨᓯᒪᓂᕐᒧᑦ ᒪᓕᒋᐊᓕᖕᓂᒃ ᐅᔾᔨᕈᓱᒃᑲᓐᓂᕈᑎᒃᓴᓂᒃ 



 

ᐊᒻᒪᓗ ᐱᒻᒪᕆᓂᖏᓐᓄᑦ ᑕᕆᐅᕗᑦ. ᐅᑯᐊ ᐃᓚᖃᕐᑐᖅ ᐊᑐᖁᔭᐅᙱᑦᑐᓂᒃ ᑲᓇᑕᐅᑉ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ ᐅᑯᓄᖓ ᑮᓇᐅᔭᓕᐅᕋᓱᖕᓂᕐᒧᑦ ᖃᓄᐃᓕᐅᕈᑎᓂᒃ: ᐅᕐᓱᐊᓗᓕᕆᓂᖅ, 
ᐅᔭᕋᒃᓯᐅᕐᓂᖅ, ᐃᑭᒃᑎᕝᕕᖃᑲᑕᖕᓂᖅ ᐊᒻᒪᓗ ᐃᖅᑲᒃᑯᑦ ᒪᑦᑎᑦᑕᐅᑎᓂᒃ ᐅᓂᐊᑲᑕᖕᓂᖅ. 
ᖃᐅᔨᒋᐊᒃᑲᓐᓂᕈᓐᓇᕐᑐᓯ ᐅᑯᓂᖓ ᒪᓕᒐᕐᓂᖅ ᐅᓇ ᑕᑯᒋᐊᕐᓗᒍ: www.dfo-mpo.gc.ca/oceans/mpa-
zpm/standards-normes-eng.html. 

ᐅᕘᓇᓕ ᓄᓇᕗᒧᑦ ᐊᖏᕈᑎᑎᒍᑦ, ᐋᖅᑭᒃᓱᐃᕙᓪᓕᐊᓂᖅ ᓴᐳᔾᔭᐅᓯᒪᕝᕕᐅᓂᐊᕐᑐᒥ ᐃᓂᒃᓴᒥ ᓄᓇᕗᑦ 
ᓄᓇᖓᓂᒃ ᐃᒪᐃᑦᑐᖃᕆᐊᖃᖅᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᓂᒃ (IIBA) ᐊᒃᑐᐃᒍᑎᐅᔪᓐ ᐃᓄᖕᓄᑦᖅ ᓇᓗᓇᐃᕐᓯᔪᖃᕈᓂ. ᐃᑲᔫᑎᒃᓴᑦ ᐅᑯᑎᒎᓈᖃᑦᑕᖅᑐᑦ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᓂᒃ (IIBA) ᐃᓚᖃᕈᓐᓴᖅᑐᑦ 
ᐃᓄᐃᑦ ᑲᒪᔨᐅᓂᖏᓐᓄᑦ ᐱᓕᕆᐊᒃᓴᓂᒃ, ᐃᖅᑲᓇᐃᔮᒃᓴᓂᒃ ᐱᑕᖃᓕᕐᑎᑦᑎᓂᕐᒥᒃ, ᐊᒻᒪᓗ ᐃᓄᖕᓄᑦ 
ᐊᐅᓚᑕᐅᔪᓂᒃ ᖃᐅᔨᓴᕐᓂᐅᔪᓂᒃ, ᐊᔪᕈᓐᓃᕐᓴᕈᑎᓂᒃ, ᖃᐅᔨᓴᖅᐸᓪᓕᐊᓂᕐᒥᒃ ᐊᒻᒪᓗ ᐱᓕᕆᐊᖃᖅᑐᑦ 
ᐅᓄᕐᓯᕚᓪᓕᖅᑎᑦᑎᒐᓱᒡᓗᒋᑦ. ᐃᒪᐃᑦᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᓂᒃ (IIBA) ᐃᑲᔫᑎᐅᔪᓐᓇᖅᑐᖅ ᓇᓗᓇᐃᓯᓂᒃᑯᑦ ᖃᓄᖅ ᐃᓄᐃᑦ ᐊᒻᒪᓗ ᑲᓇᑕᐅᑉ ᒐᕙᒪᖓ 
ᐱᓕᕆᖃᑎᒌᒋᐊᖃᕐᓂᖏᓐᓂᒃ ᐊᐅᓚᑦᑎᓂᕐᒥᒃ ᐃᒪᕐᒥᐅᑕᐃᑦ ᐃᓂᖏᓐᓂᒃ. ᓲᕐᓗ, ᑕᓪᓗᕈᑎᐅᑉ ᐃᒪᖓᓄᑦ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᒃᑯᑦ (IIBA) ᑐᓂᓯᓚᐅᕐᓯᒪᖕᒪᑕ 
$54.8-ᒥᓕᐊᓐ ᑖᓚᓂ ᒪᐅᓇ ᐃᓄᐃᑦ ᓇᐅᑦᑎᖅᓴᖅᑎᐅᓂᐊᕐᒧᑦ ᐱᓕᕆᐊᒃᓴᑎᒍ ᐃᑲᔪᕈᑎᐅᓂᐊᕐᓗᓂ 
ᐃᖅᑲᓇᐃᔮᑦᑎᐊᕙᖕᓂᒃ ᓴᖅᑭᑎᑦᑎᔾᔪᑎᐅᓗᓂ ᑕᓪᓕᒪᓂᒃ ᓄᓇᓕᖕᓂᒃ ᐅᑯᓄᖓ ᓇᐅᑦᑎᖅᓱᖅᑏᑦ, 
ᐋᖅᑭᒃᓯᔾᔪᑎᐅᓚᐅᕐᑐ ᒐᕙᒪᓕᕆᓂᒃᑯᑦ ᐅᑯᓂᖓ ᐃᒪᖅ ᐊᒻᒪ ᐊᐅᓚᑦᑎᖃᑎᒌᑦ ᑲᑎᒪᔨᖏᓐᓂᒃ, 
ᖃᐅᔨᓇᕐᓂᕐᒧᑦ ᓄᑖᓂᒃ ᐃᖃᓗᒐᓱᒡᕕᐅᔪᓐᓇᖅᑐᓂᒃ ᑕᓪᓗᕈᑎᐅᑉ ᐃᓚᖓᓄ ᖃᓂᑦᑐᓂᒃ ᐊᒻᒪᓗ 
ᐃᑲᔪᕈᑎᒃᓴᓄᑦ ᐱᓕᕆᖃᑎᒋᔭᐅᔪᓄᑦ ᐊᒻᒪ ᖃᐅᔨᓴᕐᓂᕐᒧᑦ ᓴᐳᔾᔨᓯᒪᓂᕐᒥᒃ ᑐᕙᐃᔪᐃᑦᑐᖅᒥ ᐊᒻᒪ 
ᑕᒪᐅᖔᖅᑐᓂᒃ ᐱᓕᕆᔪᒪᓂᕐᒧᑦ ᖃᐅᔨᓴᕐᓂᕐᒥᒃ. ᐃᑲᔪᑎᒃᓴᑦ ᑐᓐᓂᖅᑯᑎᐅᕙᒃᑐᑦ ᐅᕘᓇ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᒃᑯᑦ (IIBA) ᐃᑲᔪᕈᑎᐅᖕᒥᔪᑦ ᐃᓄᖕᓄᑦ 
ᐊᐅᓚᑕᐅᔪᓂᒃ ᖃᐅᔨᓴᕈᑎᓂᒃ, ᐊᔪᕈᓐᓃᕐᓴᕈᑎᓂᒃ, ᖃᐅᔨᓴᖅᐸᓪᓕᐊᓂᕐᒥᒃ, ᐃᓕᓐᓂᐊᕈᑎᓕᕆᓂᕐᒥᒃ ᐊᒻᒪᓗ 
ᐅᓄᕐᓯᑎᑦᑎᓇᓱᖕᓂᕐᒥᒃ ᐱᓕᕆᔨᓂᒃ, ᐊᒻᒪᓗ ᐊᖑᓇᓱᒃᑐᓕᕆᔨᒃᑯ ᐱᕙᓪᓕᐊᑎᑕᐅᒃᑲᓐᓂᕐᓗᑎᒃ ᐊᒻᒪ 
ᒐᕙᒪᓕᕆᓂᒃᑯ ᐃᑲᐅᑎᑕᐅᓗᑎᒃ ᐊᒻᒪᓗ ᐊᐅᓚᑦᑎᖃᑕᐅᓂᕐᒥᒃ ᑕᓪᓕᒪᓂᒃ ᓄᓇᓕᖕᓂ ᖃᓂᒌᒃᑑᑎᓂᒃ. 
ᐅᖃᖅᑕᐅᓯᒪᓂᖓᒍᑦ ᖁᓛᓂ ᐅᑯᐊ ᐊᐅᓚᑦᑎᖃᑎᒌᑦ ᑲᑎᒪᔨᑦ ᑲᒪᒋᔭᖃᕐᑐᑦ ᐊᐅᓚᑦᑎᔾᔪᑎᓂᒃ 
ᓴᐳᔾᔭᐅᓯᒪᕝᕕᐅᔪᓂᒃ ᐋᖅᑭᒃᑕᐅᓯᒪᔪᓂᒃ ᐅᕙᓂ ᑐᕙᐃᔪᐃᑦᑐᖅᒥ ᐅᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎ (IIBA) ᐊᑐᕐᓂᖓᓂᒃ. 

ᓄᓇᕗᒧᑦ ᐊᖏᕈᑎ ᓴᖅᑭᔪᒥ ᓴᐳᔾᔨᓯᒪᖕᒪᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ ᐊᒻᒪ ᐊᖑᔭᖏᓐᓂᒃ 
ᑮᓇᐅᔭᓕᐅᕈᑎᖃᕈᓐᓇᕐᓂᖏᓐᓂᒃ. ᐊᖏᕈᑎᑎᒍᓪᓕ, ᐃᓄᐃᑦ ᐃᖃᓗᒐᓱᒍᓐᓇᖅᑐᑦ ᐊᒻᒪ 
ᐊᖑᓇᓱᒍᓐᓇᖅᖢᑎᒃ ᒥᕐᖑᐃᕐᓯᕕᖕᒥ ᐅᕝᕙᓘᓐᓃᑦ ᓴᐳᔾᔭᐅᓯᒪᕝᕕᐅᔪᒥ, ᑭᓯᐊᓂ ᐱᒻᒪᕆᐅᒋᔭᐅᒃᐸᑦ 
ᓄᖑᑎᑦᑎᑦᑕᐃᓕᓂᒃᑯᑦ ᐊᖑᓇᓱᖕᓂᕐᒥᒃ ᐊᐅᓚᑎᑦᑎᔭᕆᐊᖃᖅᐸᑦ, ᐋᓐᓂᐊᖃᖅᑕᐃᓕᓂᕐᒧᑦ ᐅᕝᕙᓘᓐᓃᑦ 
ᐅᓗᕆᐊᓇᙱᑦᑐᒦᓐᓇᓱᖕᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᑖᕐᓯᒪᓂᕐᒧᑦ ᑐᙵᔪᓂᒃ ᐱᔾᔪᑎᒋᔭᐅᔪᓄᑦ. 
ᐋᖅᑭᒃᓱᐃᕙᓪᓕᐊᓂᐊᕐᓗᓂ ᓴᐳᔾᔭᐅᓯᒪᕝᕕᒃᓴᓂᒃ, ᐊᒻᒪᓗ ᐃᓄᖕᓂ ᐊᖑᓇᓱᓗᐊᖅᑕᐃᓕᒪᑎᑦᑎᓂᐊᕐᓗᓂ 
ᐅᑯᓄᖓ ᕿᒥᕐᕈᐊᖅᑕᐅᔭᕆᐊᖃᕋᔭᖅᑐᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ 
ᐊᑐᓕᖅᑎᑕᐅᔪᓐᓇᖅᖢᑎᒃ ᒪᓕᒃᓯᒪᓗᑎᒃ ᓄᓇᕗᒧᑦ ᐊᖏᕈᑎᓂᒃ. 

ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (MPA)  

http://www.dfo-mpo.gc.ca/oceans/mpa-zpm/standards-normes-eng.html
http://www.dfo-mpo.gc.ca/oceans/mpa-zpm/standards-normes-eng.html


 

ᐅᓇ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (MPA) 
ᐱᒋᐊᖅᑕᐅᓚᐅᕐᓯᒪᔪᖅ ᐊᒻᒪ ᐊᐅᓚᑕᐅᓪᓗᓂ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). 
ᐱᔾᔪᑎᒋᔭᐅᔪᕐᓕ ᐆᒥᖓ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ 
(MPA) ᐊᓯᐅᑎᑦᑎᑦᑕᐃᓕᓂᕐᒧᑦ ᐊᒻᒪ ᓴᐳᔾᔨᓯᒪᓂᕐᒥᒃ ᐊᑕᐅᓯᕐᓂᒃ ᐅᖓᑖᓂᓪᓘᓐᓃᑦ ᐅᑯᓂᖓ: 
ᐃᖃᓗᒐᓱᒡᕕᐅᖃᑦᑕᖅᑐᓂ ᐊᒻᒪ ᐃᖃᓗᐃᑦ ᐃᓂᒋᖃᑦᑕᖅᑕᖏᓐᓂᒃ, ᓄᖑᑐᐃᓐᓇᕆᐊᖃᖅᑐᓂᒃ ᐅᕝᕙᓘᓐᓃᑦ 
ᐅᓗᕆᐊᓇᖅᑐᒦᑦᑐᑦ ᑕᕆᐅᕐᒥᐅᑕᓂᒃ, ᐃᓂᒋᔭᐅᕙᒃᑐᓂᒃ, ᐃᒪᐃᑦ ᐃᓂᒋᔭᐅᔪᑦ ᐊᔾᔨᒌᙱᑦᑑᑎᓂᒃ ᐆᒪᔪᓂᒃ 
(ᐊᔾᔨᒌᙱᑦᑐᑦ ᐆᒪᔪᐃᑦ) ᐅᕝᕙᓘᓐᓃᑦ ᐆᒪᓂᕐᒧᑦ ᐃᑲᔪᕈᑎᐅᕙᒃᑐᑦ (ᕿᑐᕐᖏᐅᕐᕖᑦ, ᐱᕈᖅᑐᑦ ᐅᕝᕙᓘᓐᓃᑦ 
ᐆᒪᔪᓄᑦ ᐱᒋᔭᐅᔪᓂᒃ), ᑕᕆᐅᕐᒥ ᐃᓂᒋᔭᐅᔪᓂᒃ ᒪᑐᒧᖓ ᐱᑕᖃᐃᓐᓇᕈᓐᓇᕐᕕᖏᓐᓂᒃ ᐃᓂᒋᕙᒃᑕᖏᓐᓂᒃ. 
ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (MPA) 
ᐊᓯᐅᑎᑦᑎᑦᑕᐃᓕᖃᑦᑕᕐᑐᑦ ᐊᒻᒪ ᓴᐳᔾᔨᓯᒪᓪᓗᑎ ᐃᓂᒋᔭᐅᔪᓂᒃ ᑕᕆᐅᕐᒦᑦᑐᓂᒃ ᐅᕘᓇ ᑲᓇᑕᒥ 
ᐱᔪᓐᓇᐅᑎᖃᕐᓂᒃᑯᑦ.  

ᐊᕕᒃᑐᖅᓯᒪᓂᒃᑯ ᓇᓗᓇᐃᔭᐃᓯᒪᔭᕆᐊᖃᙱᑦᑐᑦ ᐅᕙᓃᑦᑐᓂᒃ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA). ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑎᐅᔪᑦ ᐊᑐᙱᒃᑲᓗᐊᖅᑎᓪᓗᒋ ᐆᒧᖓ 
ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA), ᐋᖅᑭᒃᑕᐅᔪᓐᓇᕐᑐᑦ 
ᐱᓕᕆᖃᑎᖃᕐᓂᒃᑯᑦ ᐃᓄᖕᓂ ᐊᓯᖏᓐᓂᒡᓗ ᐱᓕᕆᖃᑕᐅᔪᓂᒃ ᓇᓗᓇᐃᓯᓂᒃᑯᑦ ᐊᐅᓚᑦᑎᓂᕐᒧᑦ 
ᐱᔭᐅᔭᕆᐊᓕᖕᓂ ᒥᑭᓐᓂᕐᓴᒃᑰᖅᑐᓂᒃ. ᓇᓗᓇᐃᒃᑯᑎᓕᐅᕐᓂᖅ ᐅᑯᓇᓂ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ 
ᐃᓂᒋᔭᐅᔪᓂ (MPA). ᓄᖅᑲᖅᑎᑦᑎᔾᔪᑎᐅᔪᓐᓇᖅᑐᖅ ᖃᓄᐃᓕᐅᕈᑎᓂ ᑖᒃᑯᓇᓂ ᒥᑭᓐᓂᕐᓴᓃᑦᑐᓂᒃ 
ᑕᒪᒃᑯᐊ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᑐᐊᖅᐸᑕ. ᓄᓇᕗᒧᑦ ᐊᖏᕈᑎᓂᙶᖅᑐᖅ ᓄᓇᒥ 
ᐊᑐᕈᓐᓇᕐᓂᕐᒧᑦ ᐸᕐᓇᐅᑎ ᐊᑐᖅᑐᖅ ᐅᕘᓇ ᑕᕆᐅᕐᒥᐅᑕᓄᑦ ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ 
ᐃᓂᒋᔭᐅᔪᓄᑦ.  

ᐊᐅᓚᑦᑎᓂᕐᒧᑦ ᐸᕐᓇᐅᑎᑦ ᐅᑯᓄᖓ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (MPA) 
ᐱᒋᐊᖅᑎᑕᐅᕙᒃᑐᑦ ᐱᓕᕆᖃᑎᒌᖕᓂᒃᑯᑦ ᐃᓄᖕᓂ ᑐᓴᐅᒪᑎᑦᑎᓂᒃᑯᑦ ᐱᖁᔭᓂᒃ, ᓴᐳᔾᔨᓯᒪᓂᕐᒧᑦ 
ᐱᓕᕆᔾᔪᑎᐅᔪᓂᒃ, ᐊᒻᒪᓗ ᐊᓯᖏᓐᓂᒃ ᖃᓄᐃᓕᐅᕈᑎᓂᒃ ᐃᑲᔫᑎᓂᒃ ᑕᒪᐃᓐᓂ ᐊᐅᓚᑦᑎᓂᕐᒧᑦ ᑕᒪᑐᒥᖓ. 
ᑕᒪᒃᑯᐊ ᐋᖅᑭᒃᓱᖅᑕᐅᓂᕐᓴᐅᕙᒃᑐᑦ ᒪᐅᓇ ᐊᐅᓚᑦᑎᖃᑎᒌᖕᓂᒃᑯᑦ ᐅᖃᐅᔾᔪᐃᔨᓂᒃ ᑲᑎᒪᔨᕋᓛᓄᑦ 
ᐅᖃᖃᑎᖃᓚᐅᕐᑎᓪᓗᒋᑦ ᓄᓇᓕᖕᓂᒃ ᐊᒻᒪᓗ ᐱᓕᕆᐊᖃᖅᐸᒃᑐᓂᒃ ᒐᕙᒪᑐᖃᒃᑯᓐᓂᒃ, ᐳᕌᕕᓐᓯᑎᒍᑦ ᐊᒻᒪ 
ᓄᓇᕗᑦ ᒐᕙᒪᖏᓐᓄᑦ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᖃᐅᔨᒪᔪᑦ ᐃᓄᐃᑦ ᐱᔪᓐᓇᐅᑎᖃᕐᓂᒃᑯᑦ 
ᑎᒍᒥᐊᖅᑎᐅᓂᖏᓐᓂᒃ ᐊᒻᒪ ᑲᒪᔨᐅᓂᖏᓐᓂᒃ ᐊᒻᒪᓗ ᐱᓕᕆᕙᒃᖢᑎᒃ ᐱᓕᕆᖃᑎᖃᖅᖢᑎᒃ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪ ᓄᓇᓕᖕᓂ ᐋᖅᑭᒃᓱᐃᓇᓱᖕᓂᒃᑯᑦ ᐊᒻᒪ ᐊᐅᓚᑦᑎᓂᕐᒧᑦ ᐅᒥᖓ ᑕᕆᐅᕐᒥᐅᑕᓄᑦ 
ᒪᓕᒐᖅᔪᐊᖅ ᐃᒪᕐᒥᐅᑕᓄᑦ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (MPA). 

ᖃᐅᔨᒋᐊᒃᑲᓐᓂᕈᒪᒍᕕᑦ ᐅᐸᒍᒃ www.dfo-mpo.gc.ca. 

ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA)  

ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) ᐱᒋᐊᖅᑎᑕᐅᓚᐅᕐᓯᒪᔪᖅ 
ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᖕᒥᑦ (PCA) ᐅᑯᑎᒎᓈᕐᖢᓂ ᑲᓇᑕᒥ ᐃᒪᕐᒥᐅᑕᑦ ᓴᐳᔾᔭᐅᓯᒪᔪᑦ 
ᐃᓂᖏᓐᓄᑦ ᒪᓕᒐᖅᑎᒍᑦ. ᐱᔾᔪᑎᒋᔭᐅᔪᕐᓕ ᐆᒪ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ 
(NMCA) ᓴᐳᔾᔨᓯᒪᓂᕐᒧᑦ ᐊᒻᒪ ᐊᓯᐅᑎᑦᑎᑦᑕᐃᓕᓂᕐᒥᒃ ᐃᒪᕐᒥᐅᑕᓄᑦ ᐃᓂᒋᔭᐅᔪᓂᒃ ᑕᒪᐃᓐᓂ ᑲᓇᑕᒥ 
ᑕᕆᐅᕐᒦᑐᓂᒃ ᐊᒻᒪᓗ ᑕᓯᕐᔪᐊᓂᒃ (Great Lakes) ᐱᔾᔪᑎᒋᓪᓗᒍ ᐃᑲᔪᕈᑎᐅᓂᕐᒧᑦ, ᐃᓕᓐᓂᐊᕈᑎᓄᑦ, ᐊᒻᒪ 

http://www.dfo-mpo.gc.ca/


 

ᖁᕕᐊᒋᔭᐅᔪᓐᓇᖁᓪᓗᒋᑦ ᑲᓇᑕᒥᐅᑕᓄᑦ ᐊᒻᒪ ᓄᓇᕐᔪᐊᕐᒥᐅᓄᑦ. ᐱᔾᔪᑎᒋᔭᐅᔪᕐᓕ ᐆᒪ ᑲᓇᑕᓕᒫᒥ 
ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) ᐅᑯᓂᖓ ᐃᓚᖃᕐᑐᑦ ᑕᕆᐅᕐᒦᑦᑐᑦ ᐃᖅᑲᖓᓂᒃ 
ᐊᒻᒪᓗ ᐊᖏᑎᒋᓂᖓ ᖄᖓᒍᑦ, ᐊᒻᒪ ᐃᓚᖃᑐᐃᓐᓇᕆᐊᖅᖢᓂ ᐃᒪᕐᓱᒐᓚᖕᓂᒃ, ᑰᖑᔪᐃᑦ 
ᑕᕆᐅᕐᒧᐊᕐᓯᒪᔪᑦ, ᕿᑭᖅᑕᐃᑦ ᐊᒻᒪ ᓯᒡᔭᖅᐸᓯᒦᑦᑐᑦ ᓄᓇᐃᑦ ᑲᓇᑕᐅᑉ ᐃᓗᐊᓃᑦᑐᓕᒫᑦ. ᐅᑯᐊ 
ᐱᔾᔪᑎᒋᔭᐅᔪᕐᓕ ᐆᒪ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) ᐃᓂᖏᓐᓄᑦ 
ᐸᕐᓇᐅᑎᖃᕆᐊᖃᕐᒪᑕ. ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐊᑐᖃᑦᑕᕐᒪᑕ ᐃᓂᒃᓴᓕᐅᕆᓂᕐᒥᒃ ᐊᒻᒪ ᐊᓯᖏᓐᓂᒃ 
ᐊᐅᓚᑦᑎᓂᕐᒧᑦ ᐱᓕᕆᔾᔪᑎᓂᒃ ᓴᐳᔾᔨᓯᒪᒐᓱᖕᓂᕐᒧᑦ ᓴᖅᑭᔮᕐᑐᓂᒃ ᑕᑯᓕᒪᓇᙱᑦᑐᓂᒃ, ᐆᒪᔪᓄᑦ 
ᐅᓗᕆᐊᓇᖅᑐᒦᔭᑦᑐᓄᑦ ᐊᒻᒪᓗ ᐅᑯᐊ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) 
ᖃᓄᐃᓕᐅᕈᑎᒋᔭᕆᐊᖃᖅᑕᖏᓐᓄᑦ. ᐃᓂᒃᓴᓕᐅᕆᓂᖅ ᐊᑐᖃᑦᑕᖁᔭᐅᔪᖅ ᑕᒪᐃᓐᓄᓕᒫᖅ ᑲᓇᑕᓕᒫᒥ 
ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐊᑐᖅᑕᐅᔪᓐᓇᕐᓗᑎᒃ 
ᐅᑯᐊ ᐱᖁᔭᖏᓐᓂᒃ (NMCA) ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) 
ᐊᑐᕈᓐᓇᕐᓯᓂᕐᒧᑦ. ᐊᑐᓂ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᑦ (NMCA) ᐊᒃᓱᓪᓘᓐᓃᑦ 
ᐊᑕᐅᓯᕐᒥᒃ ᐃᓂᒃᓴᓕᐅᕆᓂᖃᕆᐊᖃᖅᑐᖅ ᓴᐳᔾᔨᓯᒪᓇᓱᖕᓂᕐᒥᒃ ᓴᖅᑭᔮᖅᑐᓂᒃ ᑕᑯᓕᒪᓇᙱᑦᑐᓂᒃ 
ᐅᕝᕙᓘᓐᓃᑦ ᐆᒪᔪᓄᑦ ᖃᓄᐃᑉᐸᓪᓕᐊᒍᑎᒋᕙᒃᑕᖏᓐᓂᒃ ᐊᒻᒪᓗ ᐊᑕᐅᓯᖅ ᐃᓂᒃᓴᓕᐅᕆᔭᐅᔪᖅ 
ᐊᑐᓕᕐᑎᑦᑎᓯᒪᓂᐊᕐᓗᓂ ᓄᓇᒥᙶᖅᑐᓂᒃ ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ. ᐃᒪᐃᑦᑐ ᑲᓇᑕᓕᒫᒥ 
ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (NMCA) ᓴᓇᔭᐅᕙᒃᑐᖅ ᒪᓕᒃᓯᒪᓇᓱᖕᓂᕐᒧᑦ ᓄᓇᕗᒥᑦ 
ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓂᒃ, ᐊᒻᒪᓗ ᐅᓇ ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ 
(NMCA) ᐊᑐᓕᖅᑎᑕᐅᒃᐸᑦ ᐅᓇ ᓄᓇᕗᒥᑦ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎ ᐊᑐᕈᓐᓃᕋᔭᕐᑐᖅ. 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᐋᖅᑭᒃᓱᐃᕙᓪᓕᐊᓕᖃᑦᑕᖅᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᓂᒃ ᐅᑯᓄᖓ 
ᑲᓇᑕᓕᒫᒥ ᐃᒪᕐᒥᐅᑕᓂᒃ ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓄᑦ (NMCA) ᐱᓕᕆᖃᑎᖃᖅᖢᑎᒃ ᐃᓄᖕᓂ ᐊᒻᒪ 
ᑕᒪᑐᒥᖓ ᐱᓕᕆᐊᖃᖅᑐᓂᒃ ᒐᕙᒪᑐᖃᒃᑯᓐᓂ, ᐴᕌᕕᓐᓯᑎᒍᑦ ᐊᒻᒪ ᓄᓇᕗᒥᑦ ᒐᕙᒪᑎᒍᑦ ᐊᒻᒪᓗ 
ᓄᓇᓕᖕᓂ ᓯᒡᔭᒦᑦᑐᓂᒃ. ᐅᓇ ᐱᓕᕆᐊᒃᓴᖅ ᐋᖅᑭᒃᑕᐅᒃᑲᓐᓂᕐᓯᒪᔪᖅ ᐊᐅᓚᑦᑎᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ 
ᐅᖃᖃᑎᖃᑲᑕᖕᓂᒃᑯᑦ ᓄᓇᖃᖅᑐᓂᒃ. ᐅᑯᐊ ᐸᕐᓇᐅᑏᑦ ᐃᓕᓴᕐᓯᓯᒪᔪᑦ ᐃᓄᐃᑦ 
ᖃᓄᐃᓕᐅᕈᑎᒋᔭᕆᐊᖃᖅᑕᖏᓐᓂᒃ ᐊᒻᒪ ᑲᒪᒋᔭᕆᐊᖃᖅᑕᖏᓐᓂᒃ ᐃᓄᐃᑦ ᓄᓇᒥ ᑲᒪᔨᐅᑎᓪᓗᒋᑦ 
ᒪᑯᓂᖓ ᐃᑦᑕᕐᓂᓴᕐᓂ ᐅᐸᒃᑕᐅᖃᑦᑕᕐᓂᑯᓂᒃ. 

ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕᒥ ᖃᐅᔨᒪᖕᒪᑕ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂᒃ ᑎᒍᒥᐊᖅᑎᐅᓂᕐᒧᑦ ᐊᒻᒪ 
ᑲᒪᔨᐅᓂᕐᒧᑦ ᐊᒻᒪᓗ ᐱᓕᕆᖃᑎᖃᖅᐸᒃᖢᑎᒃ ᐃᓄᐃᑦ ᑲᑐᔾᔨᖃᑎᒌᙱᓐᓂᒃ ᐊᒻᒪ ᓄᓇᓕᖕᓂ 
ᐋᖅᑭᒃᓱᐃᓇᓱᒃᖢᑎᒃ ᐊᒻᒪ ᐊᐅᓚᑦᑎᓇᓱᒃᖢᑎᒃ ᐅᑯᓂᖓ ᐱᔾᔪᑎᒋᔭᐅᔪᕐᓕ ᐆᒪ ᑲᓇᑕᓕᒫᒥ ᐃᒪᕐᒥᐅᑕᓂᒃ 
ᓴᐳᔾᔭᐅᓯᒪᔪᓄᑦ ᐃᓂᒋᔭᐅᔪᓂᒃ (NMCA).  

ᖃᐅᔨᒋᐊᒃᑲᓐᓂᕈᒪᒍᕕᑦ ᐅᐸᒍᒃ www.parkscanada.gc.ca.  

http://www.parkscanada.gc.ca/

